ޔައުމިއްޔާ

ޢާއްމު ކޮމިޓީގެ 26 ވަނަ ބައްދަލުވުން. (05.10.2010)

ރިޔާސަތުން ވާހަކަދެއްކެވުން:

`. އައްސަލާމްޢަލައިކުމް. ޢާއްމު ކޮމިޓީގެ 26 ވަނަ ބައްދަލުވުމަށް ވަޑައިގެންދެއްވި އެންމެހައި މެންބަރުންނަށް މަރުޙަބާ ދަންނަވަން. މި ވަގުތު ވަޑައިގެން ތިއްބެވީ މޫސާ މަނިކު، ޢާޒިމް، ޝިފާޒް، ރިޔާޟް  އަދި ޤަސަމް. މީގެ އިތުރުން އަޅުގަނޑުމެންގެ ދަޢުވަތަކަށް މި ބައްދަލުވުމަށް ވަޑައިގެން ތިއްބެވީ ފައިނޭންސް ޑިޕާޓްމަންޓުގެ ޑިރެކްޓަރ އިބްރާހީމް ރަޝީދު އަދި ހެޑް އޮފް އެޑްމިނިސްޓްރޭޝަން ފަޒުލް. އަޅުގަނޑު މި ބައްދަލުވުން ކުރިއަށް ގެންދަން ފެށުމުގެ ކުރިން އަޅުގަނޑު ދަންނަވާލަން ބޭނުން ވަނީ ބަޖެޓާ ބެހޭ ބައްދަލުވުމެއް ކަމާއި، މި ބައްދަލުވުމުގައި އަޅުގަނޑުމެން ވީހާވެސް އަވަހަކަށް މިކަން ވަކި ކޮޅެއްގައި ޖައްސަން ޖެހިފައި ވާތީވެ، މި ކަމާ މެދު ތަންކޮޅެއް ގިނަ ވަގުތު ހޭދަކޮށް އެކަން ވީހާވެސް އަވަހަކަށް ނިންމަވައިދެއްވުމަށް ބަޖެޓް ސެކްޝަނުން ވެސް އެދިވަޑައިގަންނަވާތީ އެ ވާހަކަ އަޅުގަނޑު ދަންނަވާލަން. އާދެ، ބަޖެޓާ ބެހޭ ގޮތުން އަޅުގަނޑު އެއްޗެއް ދަންނަވާލުމުގެ ކުރިން އަޅުގަނޑު އެންމެ ފުރަތަމަ ބޭނުންވަނީ މި ބަޖެޓު ތައްޔާރުކުރި ފަރާތުން އާދެ، ފައިނޭންސް ޑިޕާޓްމަންޓުން ކޮންމެވެސް ވަރެއްގެ ތަފުސީލެއް މި ކަމާ ބެހޭ ގޮތުން މެންބަރުންނަށް އެރުވުމަށް އަޅުގަނޑު ހުށަހަޅާލަން. 

މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:

އާދެ، މިހާރު ފިނޭންސުން އެބަ އިނދޭ ކޮންމެ ތަނަކަށް ވެސް ވަކި އަދަދެއް ކަނޑައަޅުއްވާފައި އިނގޭތޯ. އެ އަދަދު ކަނޑައަޅުއްވާފައި މި އިންނަނީ މުވައްޒަފުންނަށް ހިނގާ ޚަރަދާއި، ޕީ.އެސް.އައި.ޕީގެ ގޮތުގައި ކަނޑައެޅިފައި އިންނަ އަދަދު ނުލާ، ދެން އޮންނަ ހުރިހާ ޚަރަދަކަށް ވަކި އަދަދެއް. އެ ގޮތުން މި ތަނަށް މި އަންނަ އަހަރަށް ކަނޑައަޅުއްވާފައި މި އިންނަނީ 55.4 މިލިއަން ރުފިޔާ. ދެން އަޅުގަނޑުމެން މި އަހަރަށް ލަފާކުރި އަދަދު މިހާރު އިން ގޮތުން ވެއްޖެއްޔާ އެއަށްވުރެ ބޮޑުވޭ އެބަ. ގާތްގަނޑަކަށް މިހާރު ލަފާކުރެވިފައި އެބަ އޮތް އެކަން ކަމަށް އެކަނި ވެސް 63.5 މިލިއަން. އެހެންވީމާ، ފުދޭވަރެއްގެ އަދަދެއް ބޮޑުވެގެން އެ ދިޔައީ. އެއީ 17.45 ވަރު %19 ވަރު އެބަ އިތުރުވޭ މި ތަނަށް ކަނޑައަޅުއްވާފައި އިން އަދަދަށް ވުރެ މިިދެންނެވި ކަންކަމަށް. އެއީ މުވައްޒަފުންނަށް ހިނގާ ޚަރަދު، އެ މުވައްޒަފުންނަށް ހިނގާ ޚަރަދު މި ބަލަނީ މެންބަރުން ވެސް ހިމެނިގެން މި ތަނުގައި. މެންބަރުންގެ މުސާރަ އާއި އެލަވަންސާ ހުރިހާ އެއްޗެއް ވެސް ހިމެނިގެން އެ އިންނަ އަދަދާއި ޕީ.އެސް.އައި.ޕީގެ ގޮތުގައި އިންނަ އަދަދާ ނުލާ ދެން އެހެން ހުރިހާ ޚަރަދަކަށް ހިނގާ ހަރަދު އެބަ ބޮޑުވޭ ފިނޭންސުން ކަނޑައެޅުއްވި އަދަދަށް ވުރެ %19. މުޅި ބަޖެޓު މި އަހަރުގެ މި އިނީ 195.9 މިލިއަން 2011 އަށް ލަފާކުރެވިފައި މި އިނީ. އޭގެތެރޭގައި ޕީ.އެސް.އައި.ޕީގައި އެބައިން 43.2 މިލިއަން. ދެން މުވައްޒަފުންގެ މެންބަރުންނާ އެއްކޮށް މުވައްޒަފުންނަށް ހިނގާނެ ޚަރަދަށް ކަނޑައެޅިފައި އެބަ އިން 89.2 މިލިއަން. ޕީ.އެސް.އައި.ޕީގެ ގޮތުގައި މި އަހަރު ކަނޑައަޅާފައި އެބައިން ދެ ޕްރޮޖެކްޓެއް. އެއީ މަޖިލިސްގެ އައު އިމާރާތް ބިނާކުރުމުގެ ޕްރޮޖެކްޓާއި މަޖިލީހުގެ ޖަލްސާތައް ވީޑިއޯކޮށް އަމިއްލަ ތަކެތި ބޭނުންކޮށްގެން އަމިއްލަ މުވައްޒަފުން ބޭނުންކޮށްގެން ވީޑިއޯކޮށް ދުރަށް ފޮނުވުމަށް ރާވާފައި އިން ޕްރޮޖެކްޓަކާ. އޭގެތެރެއިން މަޖިލިސްގެ އައު އިމާރާތް ބިނާކުރުމަށް މި ތިން އަހަރަށް ލަފާކޮށްފައި އިން އަދަދުގެ ތެރެއިން މި އަންނަ އަހަރަށް ކަނޑައެޅިފައި އިނީ 168.9 މިލިއަން ރުފިޔާ. ދެން މި ދެންނެވީ ޖަލްސާތައް ވީޑިއޯކޮށް ޑިސްޓްރިބިއުޓުކުރުމަށް ކަނޑައެޅިފައި އިން ޕްރޮޖެކްޓުގައި މި އަންނަ އަހަރަށް ކަނޑައަޅާފައި އިނީ 2.4 މިލިއަން ރުފިޔާ. އެއީ އެ ޕްރޮޖެކްޓުގެ މުޅި ޖުމްލަ ރުފިޔާއަކީ 5.2 މިލިއަން. އައު އިމާރާތުގެ މުޅި ޕްރޮޖެކްޓުގެ ޖުމްލައަކީ 168.9 މިލިއަން. މިއަންނަ އަހަރަށް ކަނޑައަޅާފައި އިނީ 40.8 މިލިއަން. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

މިހާރު ތި ވިދާޅުވާ 168 މިލިއަން އެއީ ބިޑުކޮށްގެން ތަނަކުން ހޯދާފައި އިން އަދަދެއްތޯ. އެއީ ކޮން އިރަކުތޯ. 
ޑިރެކްޓަރ އިބްރާހީމް ރަޝީދު ވާހަކަދެއްކެވުން:

އެއީ ވަރަށް ކުރީގަ. ދެން އެއަށް މިހާރު އެއިނީ ކޮންމެވެސް ޕަސަންޓެއް އިތުރުކޮށްފައި މި އަހަރު ޖަހާފައި އެ އިންނަނީ. ބިޑުކުރީ އަޅުގަނޑު ހަނދާން ވަނީ 2007 ގައި، 2007 ވަނަ އަހަރު ހިސާބުގަ.
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އެ އެއްޗެހި މިހާރު ބަޖެޓަށް ލައިގެން ގެންދިއުމަށް ވުރެ އެބައި އުނިކުރުމަށްފަހު އަލުން ކޮންމެވެސް އަދަދެއް ޖަހާފައި ބިޑުކޮށްފައި އަޅުގަނޑުމެންނަށް 3 އަހަރު ދުވަސްތެރޭ، މިހާރު މިސާލަކަށް 3 އަހަރު ދުވަސްތެރޭގައި އިމާރާތް (ރެކޯޑިންގައި މެންބަރު ވިދާޅުވި އެއްޗެއް ސާފެއް ނުވޭ). 
ޑިރެކްޓަރ އިބްރާހީމް ރަޝީދު ވާހަކަދެއްކެވުން:

އެއީ، ސްޕެޝަލް ޕްރޮޖެކްޓު ކިޔާ ވަކި ސެކްޝަނެއް. އެ ސެކްޝަން ހިންގަވަނީ ޑިރެކްޓަރ ޖެނެރަލް މުޙައްމަދު ރަޝީދުގެ ބެއްލެވުމުގެ ދަށުން. އިޢުލާނުކޮށްގެން އަގު ހޯދީ 2007 ހިސާބުގަ. އެ ހޯދި އަގު މިހާރު ހިމަނާފައި އިންނަނީ އަޅުގަނޑު ހަނދާން ވަނީ %30 އިތުރުކޮށްފައި. މުވައްޒަފުންނަށް ހިނގާ ޚަރަދު އެއީ މެންބަރުންނާ އެއްކޮށް މި އަންނަ އަހަރަށް ލަފާކުރެވިފައި މި އިންނަނީ 80.1 މިލިއަން ރުފިޔާ އިނގޭތޯ. އެއީ މި އަހަރަށް އެ އައިޓަމަށް ލިބުނު ވަރަށް ވުރެ 15.4 މިލިއަން އިތުރު އަދަދެއް. ރިކަރަންޓަށް އައިޓަމުތަކުގެ ތެރޭގައި ބޮޑެތިކޮށް ހުރި ޚަރަދުތަކަކީ ރިޓަޔަރމަންޓު ޕެންޝަން ސްކީމަށް ވަޒީފާ ދޭ ފަރާތުން ދައްކާ 7 ޕަސަންޓު. އެއީ މިހާރު މިއަހަރު އެ ފައިސާއަކީ ފިނޭންސް މިނިސްޓްރީން އޯގަސްޓުގެ ނިޔަލަށް ދެއްކި އެއްޗެއް. ދެން މި އަހަރު ބާކީ އިން މަސްތަކަށް ފިނޭންސުން މި ތަނުގެ ބަޖެޓަށް ވެސް ފައިސާ ދޫކުރައްވައިފި. އެ ބައި މިތަނުން ދައްކާ ގޮތަށް. އެހެންވީމާ، މިއަންނަ އަހަރު އިންނާނީ ވަޒީފާ ދޭ ފަރާތުން ދައްކާ %7 ވެސް އިންނާނީ ހިމަނާފައި މެންބަރުންނަށާ އެއްކޮށް. ދެން އެކަމަކަށް އަދި ކޮމިޓީން ލަފަޔަކަށް އެދިގެން ވަކި ގޮތެއް ނުނިމި އިންނާތީ، މެންބަރުންނާ އެއްކޮށް ހިމަނާފައި އެ އިނީ. ވަރަށް ބޮޑު އެއްޗެއް އަރާނެ އެއަށް. އެ އަދަދަށް. ދެން ދެވަނަ އަށް އެންމެ އަނެއްހެން އަދަދުގެ ގޮތަކުންނެއް ނޫން. އައިޓަމްތަކުގެ ތަރުތީބުން ދަންނަވާއިރު ދެން މި އިނީ ރާއްޖެ އިން ބޭރަށް ކުރައްވާ ދަތުރުތަކަށް ހިންގާނެ ކަމަށް ލަފާކޮށްފައި ވާ އަދަދު. އެންމެ ބޮޑެތި އައިޓަމުތައް މި ދަންނަވަނީ. ދެން އިލެކްޓްރިކް ޚަރަދު. ދެން ލީސްލައިނާއި އިންޓަނެޓުގެ ޚަރަދު. ޖަލްސާތަކާ ބެހޭ ޚަރަދު. ޕާލަމަންޓްރީ އެޑިޔުކޭޝަން. ތިއަކުން ނޫން. އަޅުގަނޑު މި ދަންނަވާލަނީ. ދެން ޤާނޫނުއަސާސީ ދުވަހާއި ޑިމޮކްރަސީ ދުވަސް ފާހަގަކުރުމަށް ހިނގާނެ ޚަރަދު. ބޭރުގެ މެހްމާނުންނަށް މެހްމާނުދާރީ އަދާކުރުމަށް ހިނގާނެ ޚަރަދު. މެންބަރުންނާއި ޑިޕެންޑެންޓުންގެ ޚަރަދު. އިންޝުއަރރެންސް ޚަރަދު. މި އިދާރާގެ ފަރާތުން ރާއްޖެ އިން ބޭރުގައި އެކިއެކި ކޯސްތައް ހަދާ ފަރާތްތަކަށް ހިނގާ ޚަރަދު. މެންބަރުންނާއި މުވައްޒަފުންގެ ސްޓަޑީ ޓުއަރގެ ޚަރަދު. އިމާރާތް މަރާމާތުކުރުމަށް ހިނގާ ޚަރަދު. އިމާރާތް މަރާމާތުކުރުމަށް އެބަހުރި ދެތިން ކަމެއް. އެއީ މަޖިލިސްގެ ރައީސްގެ އެޕޮއިންޓުމަންޓް ރޫމް މަރާމާތުކުރުމަށާއި، މައި ގޭޓް އޮޓޯ އިން ހުޅުވޭ ގޮތަށް ހެދުމާއި، ހަލާކުވެފައި ހުރި ދޮރުތައް ބަދަލުކުރުމާއި، ޕާކިން ސަރަހައްދު ބޮޑުކުރުމާ، މި ކަންކަން. ދެން ބޭރުގެ ޖަމުޢިއްޔާތަކަށް ދައްކާ ޗަންދާ، ދެން އެންމެ ބޮޑު އެއްޗަކަށް ރިކަރަންޓު ޚަރަދުގެ ތެރޭގައި އިނީ. ކެޕިޓަލް އައިޓަމްތަކުގެ ތެރޭގައި އެންމެ ބޮޑުކޮށް މި އުޅެނީ ވެލާނާގެ އިން މިހާރު ލިބޭނެ ކަމަށް ބެލިފައިވާ ބިމެއްގައި އޮފީސް އިމާރާތެއް ވަގުތީ ގޮތުން ހިންގުމަށް ލަފާކޮށްފައި އިން ޚަރަދަކާއި، ދެން މަޖިލީހުގެ އައު އިމާރާތް ކުރިން ވެސް ދަންނަވާލިން. ޕީ.އެސް.އައި.ޕީގެ ޕްރޮޖެކްޓެއް އެއީ. ދެން ޖަލްސާ ކުރާ މާލަމުގެ ކާޕެޓް ބަދަލުކުރުން. މީތި މި އަހަރު ވެސް ބަޖެޓުކޮށްފައި އިން އެއްޗެއް. އިޢުލާނު ވެސް އަޅުގަނޑުމެން ކުރިން ސެޕްޓެމްބަރު މަހު ތެރޭގައި. ކޮށްގެން ތަފާތު 3 ފަރާތަކުން ހުށަނާޅާތީ އަލުން އިޢުލާނުކުރާ ހާ މުއްދަތެއް ނެތިގެން ސެޕްޓެމްބަރު ނިމުމުގެ ކުރީގައި ދެން މަސައްކަތް ނިންމޭހާ މުއްދަތު ނެތިފައި އިނީމަ ލަސްކޮށްލެވިފައި އިނީ. ދެން މިއަހަރު ފަހަރެއްގައި ޚަރަދު ނުކުރެވިދާނެތީ އަންނަ އަހަރަށް ވެސް ހިމަނާފައި އެ އިނީ. ދެން އެހެނިހެން ސަރވަރ ސިސްޓަމަށް. ކީކޭތޯ؟ އޭރުގައި އެންމެފަހުން ހުށަހެޅި އަގު ތެރެއިން އެންމެ ކުޑަކޮށް އިނީ ހަނދާންވަނީ 7 ލައްކަ ކޮންމެވެސް ވަރެކޭ. ޖަލްސާތަކަށް ބޭނުންވާ ތަކެތީގެ ބިޑު. މި ވެސް ޕީ.އެސް.އައި.ޕީގެ ގޮތުން އިން އެއްޗެއް. ވީޑިޔޯކޮށް ޑިސްޓްރިބިއުޓުކުރުމުގެ ޕްރޮޖެޓުގެ ޚަރަދު. އާދެ، އެއީ ކެޕިޓަލް އައިޓަމުގެ ތެރޭގައި ބޮޑެތި ޚަރަދުތަކަކީ. އާދެ، ޓީ.ވީ.އެމުން ކުރިން ހަރުކޮށްފައި ހުރި އެއްޗެހިތަކެއް، ކެމަރާތައް އެއީ. އެ އެއްޗަށް ޕްރޮޕޯޒަލެއް ފޮނުވާފައި އެބައިން އެކޮޅުން އެ އެއްޗެހީ އަގު ވެސް އެނގޭ ގޮތަށް. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

ދެން އަޅުގަނޑު ހަނދާންއެބަހުރި، އަޅުގަނޑު ޗެއަރ ކުރަމުން ދިޔަ އިރުގައި، އަޅުގަނޑު ވާހަކަދެއްކިން، އަޅުގަނޑު ބުނިން މި ތަނުން ދޭށޭ އެ މީހުންގެ ސީދާ އަގު ބަލާފައި. އޭރުން އަޅުގަނޑުމެން އެ ސިސްޓަމަށް އެ މީހުންނަށް ލާރި ދައްކާ ގޮތަށް. އެ އެއްވެސް ހޯދިފަ އެއް ނެތް. ދެން މިހާރު މަޖިލީހުގައި އަލަށް އެކުލަވާލެވުނު ގަވާއިދުގެ ދަށުން ބަޖެޓު އެކުލަވާލެވޭ އިރުގައި ބަޖެޓު ތި ބޭފުޅުން އެކުލަވާލެއްވި ކަމުގައި ވިޔަސް، މަޖިލީހުގައި އަލަށް ކުރެވޭ  ކަމެއް އޮތިއްޔާ އަޅުގަނޑުމެންނާ އެއްކޮށް ވާހަކަދައްކާ މި ކޮމިޓީގެ ލަފަޔާ އެކުގައި ކުރަން އަންގާފަ، ބުނެފަ އޮންނާނީ. އެއީ މިހާރު އޮންނަ ގަވާއިދު. އެހެން ނޫނިއްޔާ މި ތަނުން އަޅުގަނޑުމެން ނިމިގެން ދާ ފަހުން ކޯޓަށް ދަމާގެންދިޔައިމަ މާ ރަނގަޅެއް ނުވާނެ އަޅުގަނޑުމެންނަކަށް. މިހާރު ގަވާއިދު ބުނާ ގޮތުން ޒިންމާ ނަގަންޖެހޭ. އިބްރާހީމް ރަޝީދެއް ނުހުންނަވާނެ. އެކަމަކު މި ކޮމިޓީ އޮންނާނެ. އެހެންވީމާ، އަޅުގަނޑު އޮންނާނީ އެ ވާހަކަ ދައްކާފަ. މިހާރު ވެލާނާގޭ ބިމުގެ ކަންތައްތަކާ މި ކަންތައްތައް ރާވާ ހިންގާލާ އިރު އަޅުގަނޑުމެންނަށް މި ކޮމިޓީ އަށް ކޮންމެވެސް ވަރަކަށް އެނގިފަ އޮތިއްޔާ އަޅުގަނޑުމެންނަށް ވަރަށް ފަސޭހަވާނެ މީތި ކޮންޓްރޯލްކުރަން. 
މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:

މިހާރު އެއަށް އިނީ ޕްރޮޕޯޒަލެއް އެ ކޮޅުން ހޯދާފައި. ދެން އެމް.އެން.ބީ.ސީން އެބަ އޮތް ޕްރޮޕޯޒަލެއް ފޮނުވާފައި. އޭގެ މައްޗަށް ބިނާކޮށް މި އޮތީ. އެ މީހުން ދީފައި އިން އަދަދު 3 އަހަރަށް ބަހާލާފައި އިން އިރުގައި މިއަންނަ އަހަރަށް ޖަހާފައި އެ އިނީ މިހާރު ހަރުކުރެވިފައި ހުރި އެއްޗެހީގެ އަގު އަދާކުރުމަށާއި، ކޮމިޓީރޫމުގެ ތެރެއިން ކޮމިޓީރޫމު 1 އަށް އެއްޗެހި ހަރުކުރުމަށާއި އެ މަސައްކަތަށް މިހާރު މިއަންނަ އަހަރު ބަޖެޓުކޮށްފައި އެ އިނީ. ދެން އޭގެ ފަހު ދެ އަހަރަށް އެ އިނީ ދެން ހުރި ކޮމިޓީރޫމުތަކަށް. އަހަރަކަށް ކޮމިޓީ ރޫމަކަށް. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އެހެން މިދެންނެވީ އަޅުގަނޑު އިހަށް ދުވަހު ޖަޕާނަށް ގޮއްސަ، ޖަޕާބުގައި ވާހަކަދައްކާލި އިރު ޖަޕާނުގައި ވެސް އެބަހުރި މި އެއްޗެހި ހިލޭ ވެސް ލިބެން. އެހެންވީމާ، މިތަނުން ޕްރޮޕޯޒަލެއް ހެދުމަށްފަހު ޖަޕާނު މީހުން ކައިރީގައި ވެސް އަޅުގަނޑުމެންނަށް އެދެވޭނީ، އަޅުގަނޑުމެން ބަޖެޓުން ލާރި ނުނެގިޔަކަސް އަޅުގަނޑުމެން ޖަޕާނު ސަރުކާރުގައި އެދެނިކޮށް އެ މީހުން ވެސް އެންމެ ސިސްޓަމެއް ދީފާނެ މި ތަނުގައި އަޅުގަނޑުމެން މި މަސައްކަތް ކުރާ ވަރުގެ. އެހެންވީމާ، ކޮންމެވެސް ވަރަކަށް އަޅުގަނޑުމެންނާ، މި ކޮމިޓީއާ ވާހަކަދައްކާލައިގެން އެކަންކަން ކުރިއަށް ގެންދާ ނަމަ ރަނގަޅުވާނެ. މިހާރު ހަރުކޮށްފައި ހުރި ސިސްޓަމް، ޓީވީ މޯލްޑިވްސް އިން ނުވަތަ ދިވެހިރާއްޖޭހެ ކުންފުނިތަކުން އެކަންކަން ކޮށްދޭނެ، އަޅުގަނޑުމެން ބޭނުންވާ ރިކުއަރމެންޓަކަށް އެއަށް ޕްރޮޕޯޒަލެއް ހަދާފައި، މިހާރު އަޅުގަނޑު ބުނީ އެއްކަލަ ޓީވީ މޯލްޑިވްސް އިން މައްސަލަ ޖެހުނު ފަހުން އަޅުގަނޑުމެން އެދިފައި އޮންނާނެ، ޓީވީ މޯލްޑިވްސް އިން މިހާރު މި ހަރުކޮށްފައި ހުރި އެއްޗެއްސަކީ އެއީ ދައުލަތުގެ ލާރިއޭ. އެހެންވީމާ، އެއަށް އަގުމަގުކޮށްފައި އަޅުގަނޑުމެންނަށް އެ މީހުން ބިލެއް ދެއްވާށޭ. އިތުރު މަސައްކަތެއް މިތާ އެ މީހުން ކުރާނެ ކަމެއް ނެތޭ. އަޅުގަނޑުމެން މި ތަނުން މުވައްޒަފުން ޓްރެއިންކޮށްފައި، އެ އެއްޗެއްސަށް ސަރުކާރަށް ލާރިދއްކަމުން ގެންދާ ގޮތަކަށް އެކަން ކުރަން. 
މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:

ހަރުކޮށްފައި ހުރި އެއްޗެއްސަށް ވެސް ވަކިން އެނގޭ ގޮތަށް އެބަ އޮތް އެ ބޭފުޅުން ޕްރޮޕޯޒަލެއް ހުށަހަޅާފައި.
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
ކިހާވަރެއް؟

މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:
4 ހަތަރެއް ޕޮއިންޓު ކޮންމެވެސް މިލިއަނެއް ކަންނޭނގެ އަޅުގަނޑު ހަނދާން ވަނީ. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

ދައުލަތުގެ މުދަލެއް ވެއްޖެއްޔާ މި ތަނަށް ޓްރާންސްފަރ އޭތި ކުރާ އިރު އޭގެ އަސްލު އަގުގައެއްނު މިތަނަށް ދޭންޖެހޭނީ. އެއަށް އެ މީހުން ފައިދާ ލާފައި ދީގެން ނުވާނެ. އެހެންވެއްޖެއްޔާ އެ މީހުން އެ އިމްޕޯޓުކުރި އަގު އަޅުގަނޑުމެން ބަލަން ބޭނުން ވާނެ. މި އޮތްހާ ދުވަހު އެ މީހުން ޖަލްސާތަކާ އެއްޗެހި ދައްކައިގެން ލާރި ހޯދާފަ. 
މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:

ނޫން، 2.4 މިލިއަން އެއީ ހަރުކޮށްފައި ހުރި އެއްޗެއްސަށް، 2.4 މިލިއަން އިނގޭތޯ. އެއީ ހަރުކޮށްފައި ހުރި އެއްޗެއްސާއި ކޮމިޓީ ރޫމް 1 އާ އެއްކޮށްލީމަ 2.4 މިލިއަން ރުފިޔާ. ދެން 5.2 މިލިއަން އެއީ މުޅި ހުރިހާ ކަމަކަށް. މުޅި ޕްރޮޖެކްޓަށް.

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އެހެންވީމާ، މި އަހަރުގެ ބަޖެޓުން އަޅުގަނޑަށް ފެންނަނީ އެ ބައި އުނިކުރަން. 2.4 މިލިއަންގެ ތެރެއިން އަޅުގަނޑުމެން އެ ލާރި، ދޭ އެއްޗެއް ދޭނީ. ދީފައި މި އަހަރުގެ ތެރޭގައި ލާރި ދީފައި، ބާކީ ބައި އަޅުގަނޑުމެން އިޢުލާނުކޮށްގެން އިތުރަށް ބޭނުންވާ އެއްޗެއް އަޅުގަނޑުމެން ހޯދާނީ. ދެން އަޅުގަނޑަށް ތަންކޮޅެއް ގިނައިން ކަންނޭނގެ މި ވާހަކަދެއްކެނީ. 
ރިޔާސަތުން ވާހަކަދެއްކެވުން:

އަޅުގަނޑަށް ހީވަނީ އިހަށް އޭތި ހުށަހަޅާލީމަ ފަހުން އަޅުގަނޑުމެން ސުވާލުކުރަން ހެދިއްޔާ ކަންނޭނގެ ފަސޭހަ ވާނީ. އެހެންނޫނީ އެ ހުށަހެޅުން މާ ބޮޑަށް ލަސްވެގެން ހިނގާދާނެ ކަމަށް ފެންނާތީ. އިބްރާހީމް ރަޝީދު ކުރިއަށް ގެންދެވުން އެދެން!
މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:

ދެން ހަރަދުތަކުގެ ތަފްސީލަށް ދާއިރު ބޮޑެތި ހަރަދުތަކަށް ބަލައިލާއިރުގައި މުވައްޒަފުންގެ އައިޓަމުގައި ގާތްގަނޑަކަށް 61 މަޤާމެއް އެބަ އޮތް އިތުރުކުރަން ހުށަހަޅުއްވާފައި އެބަ އޮތް. ހުސްކޮށް އެބަ އޮތް މި ދެންނެވީ މިއަންނަ އަހަރު މިހާރު މުވައްޒަފުން ނެތް 61 މަޤާމަކަށް ޚަރަދު ހިމަނާފައި. އޭގެތެރެއިން 25 މަޤާމަކީ ކޮމިޓީތަކަށް ގަވާއިދު ބުނާ ގޮތުން އިތުރުކުރަން އެދިފައި ތިބި މުވައްޒަފުން. ދެން އެހެރީ އެކި ސެކްޝަންތަކަށް އިތުރުކުރާ މީހުންނާއި، މިހާރު މީހުން ނުލައްވާ ހުސްކޮށް ހުރި މަޤާމުތައް. ދެން އަންނަ އަހަރު އިތުރު އެލަވަންސެއް ތަޢާރުފުކުރުމަށް އަޅުގަނޑުމެން ބަޖެޓުކޮށްފައި އިންނާނެ. އެއީ ވަޒީފާއާ ބެހޭ ޤާނޫނަށް ޢަމަލުކުރަން ފެށުމާ ގުޅިގެން ދިމާވާން ފެށި މައްސަލައަކީ ސަލާމް ބުނުން މުވައްޒަފުން އާދަޔާ ޚިލާފަށް ގިނަވަމުން ދަނީ. އެ މައްސަލައަށް ހައްލެއް ހޯދުމަށްޓަކައި އަޅުގަނޑުމެން ހިމަނާފައި އިންނާނެ ހާޒިރުވާ ކޮންމެ ދުވަހަކަށް 100 ރުފިޔާގެ އެލަވަންސެއް ކޮންމެ މީހަކަށް ވެސް ލިބޭ ގޮތަކަށް. ރަސްމީ ދުވަސްތަކަށް. އޭތި ދެން އެއީ ދެވަނަ އަށް މުވައްޒަފުންނަށް ހިނގާ ޚަރަދުގެ ތެރޭގައި އެންމެ ބޮޑު އެއްޗަކަށް ވާނެ. ދެން އަންނަ އަހަރުން ފެށިގެން ޢަމަލުކުރެވޭތޯ އަޅުގަނޑުމެން މުވައްޒަފުންނާ ބެހޭ ގަވާއިދުގައި ބުނާ މަޤާމުގެ އޮނިގަނޑު، މުސާރަ އާއި މަޤާމުގެ އޮނިގަނޑު މިހާރު ތައްޔާރުކުރެވިފައި އޮންނާނެ. ދެން އެ އޮނިގަނޑުގައި އިންނަނީ އެއް މަޤާމުން އަނެއް މަޤާމަށް ވަކި ޕަސަންޓަކަށް ދާ ގޮތަށް ވީމަ، މިހާރު މުވައްޒަފުންނަށް އެ މަޤާމާ ބެހޭ މުސާރައަކާ އެއަކާ ދިމައެއް ނުވާނެ ބައެއް މަޤާމުތަކުގައި. އެހެންވީމާ، ކޮންމެ ގޮތެއް ވިޔަސް ލިބޭ އެއްޗެއް ކުޑައެއް ނުކުރެވޭނެ. އެހެންވީމާ، އެ އޮނިގަނޑަށް ފެއްތުމަށްޓަކައި ބައެއް މުވައްޒަފުންނަށް އިތުރުވެގެން ދާނެ ކޮންމެވެސް ވަރެއް. އެދެން މާ ބޮޑު އަދަދެއް ނޫން އެ ގޮތަށް އިތުރުވާނީކީ. އެގޮތަށް އިތުރުވެގެންދާ ބަޔަކާއި، ހަތަރު ފަސް އަހަރެއްގެ ތެރޭގައި ޕްރޮމޯޝަން ނުލިބި ތިބި މުވައްޒަފުންނަށް އެ އޮނިގަނޑުގައި ބުނާ ގޮތުން މާކްސްދީގެން އެ މީހުންގެ މަސައްކަތް ވަޒަންކޮށްފައި ކަނޑައެޅިފައި އިންނަ ވަރަކަށް މާކްސް ލިބިގެން އެ ޕްރޮމޯޝަން ދޭންޖެހޭނެ ކަމަށް ލަފާކުރެވިފައި ވާ ފަންސާހަކަށް މުވައްޒަފުންނަށް ޕްރޮމޯޝަން ދިނުމުގެ ޚަރަދާ، އެކަންކަން ވެސް މުވައްޒަފުންގެ ޚަރަދުގައި މި އަންނަ އަހަރަށް އިތުރުވެގެން ދާ ބައިގެ ގޮތުގައި އިންނާނެ. އެހެންނަމަވެސް، ކުރިން ދަންނަވާލި 61 މަޤާމަށް ހުސްކޮށް ހުރި މަޤާމުތަކަށް ކުރިޔާ ޚިލާފަށް މިހާރު ދީފައި އޮންނާނީ ތަންކޮޅެއް ކުޑަ މުސާރަ އެއް. އެއީ އެ އޮނިގަނޑުގައި ބޭސިކް މުސާރަ އިންނާނީ ތަންކޮޅެއް ދަށްކޮށް މިހާރު ތިބި މީހުންނަށް ވުރެ. މިހާރު ތިބި މީހުން ފެތޭނީ އެ 10 ސްޓެޕަކަށް އަދަދުތަކެއް. 400 ރުފިޔާ ކޮންމެ ސްޓެޕަކަށް. އެއީ 3 އަހަރުން 1 އަހަރު ބަދަލުވަމުން ދާ ގޮތަކަށް ހުންނާނީ މިހާރު ލަފާކުރެވިފައި. އެހެންވީމާ، އެ ސްޓެޕްތަކުގެ ތެރެއިން ފެތޭ ތަނަކަށް މިހާރު ތިބި މީހުން ލީމަ ކުޑަ އަދަދެއް ބޮޑުވެގެން ދާނެ އެ ތިބި މީހުންނަށް. އެހެންނަމަވެސް، ހުސްކޮށް ހުރި މަޤާމުތަކަށް އިޢުލާނުކުރެވޭ ބޭސިކް މުސާރަ މިހާރުގެ މަޤާމަށް ދެވޭ މުސާރައަށް ވުރެ ގިނަ މުސާރަތައް ކުޑަވާނެ. އެހެންވީމާ، ކުޑަވެގެން ދާ އަދަދު 3 ލައްކަ 66 ހާސް ކޮންމެވެސް ވަރެއް އެބަވޭ މުޅި އަހަރު ތެރޭގައި. އެހެންވީމާ، އެ އަދަދުން މިދެންނެވި ޕްރޮމޯޝަން ދޭ މީހުންނާއި، އޮނިގަނޑަށް ފެއްތުމުގެ ސަބަބުން އިތުރަށް ދޭ ބަޔާ ހަމަޖެއްސުމަށް ގާތްގަނޑަކަށް އަހަރު ދުވަހަށް މި ބޭނުން ވަނީ 7 ހާސް 200 އެއް ހާ ރުފިޔާ އަޅުގަނޑުމެން މިހާރު ހެދިފައި ހުރި ހިސާބުތަކުން ދައްކާ ގޮތުގައި. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

މުވައްޒަފުންގެ ތެރެއިން ތި ވިދާޅުވި ސުވާލެއް ކޮށްލަން އެބަޖެހޭ. ސަލާމް ބުނުން ގިނަ ވީމަ އަނެއްކާ ދޭ ބައި އިތުރުކުރަނީތޯ؟ އެކަހަލަ ގޮތަކަށް އެ ވާހަކަ... 

މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:

ނޫން ނޫން. އެކަން ކޮންޓްރޯލްކުރުމަށްޓަކައި...

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

ކޮންޓްރޯލްކުރުމަށްޓަކައި ސަލާމް ބުނެފައި ގަޑިއަށް ހާޒިރުނުވާ މީހުންގެ މުސާރަ އިން ކެނޑޭގޮތަށް އޮތުމުގެ ބަދަލުގައި އަނެއްކާ އިތުރަށް ލާރި ދޭ ގޮތަށް ހެދީތޯ؟
މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:
ޤާނޫނު ބުނާ ގޮތުން ސަލާމަކަށް ނުކެޑޭ އިނގޭތޯ. އެހެންވީމާ، 30 ސަލާން ހަމަވަންދެކަށް އެބަ ބުނެވޭ. އެއަށް ވުރެ އިތުރަށް ވެސް ބުނެވޭ. ބުނެވުނީމާ، ދެބައި ކުޅަ އެއްބައި ދެން ކެނޑެނީ އެއަށް ވުރެ އިތުރު ވީމަ. އެހެންނަމަވެސް....
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
މަޑުކޮށްލައްޗައްޗޭ. ޤާނޫނެއް ވިއްޔާ ހަދާފައި އޮންނާނީ އަޅުގަނޑުމެން ދެއްތޯ. ޤާނޫނު ހަދާފައި އޮންނަނީ ހަމައެކަނި މުވައްޒަފުންތަކެއް ލާފައި ހަމައެކަނި ސަލާން ބުނާ ގޮތަކަށް ނޫން. މަސައްކަތްތަކެއް ކުރުމަށްޓަކައި ދޭ ވަޒީފާއާ ދޭތެރޭގައި ޤާނޫނު ހަދާފައި އޮންނާނީ. އެހެންވީމާ، މިތަނުން އެޑްމިން ބަލަހައްޓާ ފަރާތްތަކުން އެކަން ވެސް ކުރަންޖެހޭނެ. މަސައްކަތް ނުކޮށް ސަލާން ބުނުމަކުން އެ މީހަކަށް ލާރިދޭކަށެއް ނުޖެހޭ. އެ އުސޫލު ބޭނުންކޮށްގެން ބައެއް ރިޒޯޓުތަކާއި ތަންތަނުގައި މައްސަލަތަކެއް ޖެހިގެން ވެސް އެ އުޅެނީ. އަޅުގަނޑުމެން މިއީ ޤާނޫނު ހެދި މީހުން. އޭތި ޖެހޭނެ އަޅުގަނޑުމެން ހަމަޔަކަށް އަޅުވަން. އެ މީހުންނަށް ސަލާން ބުނަންޖެހޭ ކަހަލަ ހާލަތްތަކުގައި ސަލާންބުނެވެން ޖެހޭނީ. ހަމަ ސަލާންބުނުން ޤާނޫނުގައި އޮތޭ ބުނެފައި ސަލާން ބުނުމުގެ ފުރުޞަތެއް ނުދެވޭނެ. އެއީ އެއް ވާހަކަ އަޅުގަނޑު ފާހަގަކުރާ. ދެން އަނެއް ވާހަކަ އަކީ 60 އެތައް މުވައްޒަފުންނެއް އިތުރަށް ބޭނުންވާ އިރުގައި މިއަހަރު ވެސް ސްކޫލު ނިމިފައި ތިބި ބައިވަރު ކުދިންތައް އެބަ އުޅޭ. އެހެންވީމާ، އެ މީހުން މިތަނަށް ގެނެސްގެން މިހާރު ތިބި ކޮމިޓީތަކަށް ލައިގެން ޓްރެއިންކޮށްގެން ވެސް އަޅުގަނޑުމެންނަށް މިހާރު އެ މީހުންނަށް ކުޑަ މުސާރައެއްދީގެން މި އަންނަ އަހަރު އެ މީހުންނަށް ވަޒީފާ ދާއިމީކުރެވޭ ގޮތަކަށް މިހާރުއްސުރެ ފަށައިގެން، ތަމްރީނު ޕްރޮގުރާމް އެއްޗެއް މި ތާނގައި އެބަ ހިންގާތޯ. އެ ކަމަށް އަންނަން ބޭނުންވާނެ މީހުން އެބަ ތިބޭކަން އެނގޭ ބައިވަރު. އެހެންވީމާ، އެކަހަލަ ގޮތެއް ހެދިއްޖެއްޔާ އެލަވަންސެއްގެ ގޮތުގައި ލާރި އެއް ދީގެން އަޅުގަނޑުމެންނަށް މިތަނަށް ބަޔަކު ގެނެސްގެން މިތަނުގެ ވަޒީފާ އެ މީހުންނަށް ހަމައަށް ދެވެންދެކަށް މިހާރު ކޮމިޓީތަކަށް ގެނެސްގެން އެ މީހުން ތަޖުރިބާކުރެވިދާނެ ކަންނޭނގެ. އެހެން ވެގެން ހަމަ އެވާހަކަ ވެސް އަހާލީ އެކަހަލަ ފިކުރެއް އެބަ އޮތްތޯ. 
ރިޔާސަތުން ވާހަކަދެއްކެވުން:
އާދެ، އަޅުގަނޑު ޢަޒީ އަށް ފުރުޞަތުއަރުވާނަން. އެހެންވީމާ، ޢަޒީ އަށް ފަހުގައި ރިޔާޟަށް ފުރުޞަތުއަރުވާނަން. އެހެންވީމާ، އެއަށްފަހުގައި އިބްރާހީމް ރަޝީދަށް އަޅުގަނޑު އަނެއްކާވެސް ފުރުޞަތެއް އަރުވާނަން. 
މާވަށު ދާއިރާގެ މެންބަރު ޢަބްދުލްއަޒީޒު ޖަމާލު އަބޫބަކުރު ވާހަކަދެއްކެވުން:
އާދެ، އަޅުގަނޑު ދަންނަވާލަން އުޅުނީ އެއްކަލަ އަވަސްކުރުމަށްޓަކައި ހުށަހަޅުއްވައި ނިމެންދެން އަޅުގަނޑުމެން ފާހަގަކުރެވޭ އެއްޗެހި ނޯޓުކުރަމުން ގެންގޮސް ނިމުނީމާ، ސުވާލުކުރަން. އަޅުގަނޑު ވެސް އެބަހުރި ސުވާލުކުރަން. އެހެންވީމަ، އެ ފުރުޞަތު އެ ގޮތަށް ރިޔާސަތުން ހަމަޖައްސާލަ ދެއްވައިފިއްޔާ ކޮމިޓީގެ މަސައްކަތް އަވަސް ވާނެތީވެ އެ ވާހަކަ ދަންނަވާލަން އަޅުގަނޑު އުޅުނީ އިނގޭތޯ. 
ރިޔާސަތުން ވާހަކަދެއްކެވުން:
އާދެ، ޝުކުރިއްޔާ. އަޅުގަނޑު ވެސް ބޭނުން ވަނީ ހަމަ އެ ގޮތް. އެހެންނަމަވެސް ބައެއް މެންބަރުން ސުވާލުކުރައްވަން ހަމަ ތަކުރާރުކޮށް އެދިވަޑައިގަންނަވަމުން ދާތީ އަޅުގަނޑު އެ ފުރުޞަތު ވެސް ހަމަ ކޮންމެވެސް ވަރަކަށް ދޭން ނިންމީ. އެހެންނަމަވެސް އަޅުގަނޑު ވެސް ހަމަ ބޭނުން ވަނީ ވީހާ އަވަހަކަށް ހުށަހަޅާފައި ދެން އޭގެފަހުގައި އަޅުގަނޑުމެން ސުވާލުތަކައިގެން ކުރިއަށް ދިޔުމަށް. އިބްރާހީމް ރަޝީދު ކުރިއަށް ގެންދެވުން އެދެން. 
މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:
ދެ ވަނައަށް މީގެކުރިން ވެސް ދަންނަވާލެވިފައި އިންނާނެ ރިޓަޔަމަންޓު ޕެންޝަން ސްކީމަށް ދައްކާ ފައިސާ މެންބަރުންނަށާ އެއްކޮށްނޭ މިހާރު ހިމެނިފައި އިނީ. އެއީ ކޮމިޓީން ވަކި ގޮތެއް ނިންމާފައި އަޅުގަނޑުމެންނާ ހަމައަށް ނާންނާތީ. މެންބަރުންނަށް ނުހިމަނާ ކަމަށް ވަންޏާ އެ އަދަދުން ވެސް ފުދޭވަރެއްގެ އަދަދެއް ކުޑަވާނެ. ދެން އެހެން ފާހަގަކޮށްލެވެނީ އޭ.އެސް.ޕީ.ޑީގެ މީޓިންގ އެއް އޭ.އެސް.ޕީ.ޑީގެ މީޓިން އެއް ރާއްޖޭގައި ބޭއްވުމަށް ލަފާކޮށްފައި އިން ޚަރަދު. އެއީ މީގައި އަޅުގަނޑަށް މަޢުލޫމާތު ލިބިފައި ވާ ގޮތުގައި ހުރުމާއި ކެއުމުގެ ހުރިހާ ޚަރަދެއް ބޭރުން ހަމަޖެހޭ ގޮތަށް އިން އެއްޗެއް ވީމަ، އެހާ ބޮޑު އެއްޗެއް ނޫން އެއަށް ލަފާކޮށްފައި އިނީކީ. 3 ލައްކަ 92 ހާސް ވަރު. ދެން މަޖިލީސްކުރާ ގެ އިންޝުއަރެންސްކުރުމަށް ވެސް މިއަންނަ އަހަރު އިންނާނެ. އަލަށް ހިމަނާފައި އިން އަދަދެއް. އެއީ ވެސް އަހަރަކު ދައްކަންޖެހޭ އަދަދު އެހާ ބޮޑެއް ނޫން. ދެލައްކަ އެއް ހާ ވަރު އިންނާނީ. ދެން މަރާމާތުކުރުމުގެ އެކިއެކި ޚަރަދު ކުރިން ވެސް ދަންނަވާލެވިފައި ކަންނޭނގެ އިންނާނީ އެ ޚަރަދުތައް. ދެން އަނެއްކާ މި އިންނަނީ ވެލާނާގެ އިން ލިބޭނެ ކަމަށް ބެލިފައި ވާ ބިމުގައި ވަގުތީ ގޮތުން މި އަހަރަކު ވެސް މުވައްޒަފުންނަކަށް އެއްވެސް ސެކްޝަނެއްގައި ޙަޤީޤަތުގައި މިތާކު އިދާރީ މަސައްކަތްތައް ހިންގާކަށެއް ނެތް ޖާގަ އެއް ކަނޑައެޅިފަ އެއް. ދެ ވަނަ ފޭސްއެއްގައި އިދާރީ އިމާރާތެއް ހުސްކޮށް އޮތް ބިމުގައި ހަދާ ގޮތަށް ލަފާކުރެވިފައި އިނީމަ މި ތާނގައި އަސްލު މެންބަރސް ރޫމުގެ ގޮތުގައި މިތާ ހުޅުވިއިރު ހުރި އިމާރާތް، ކޮޓަރިތައް މި ބޭނުންކުރަނީ މިހާރު ސެކްޝަންތައް ހިންގުމަށް. އެހެންވީމާ، އަސްލުގައި އިދާރީ ހިންގުމަކަށް މާ ބޮޑު ޖާގައެއް މި ތާނގެ އެތެރެއަކު ނެތް. ދެން މިހާރު ކުރީގައި ޚާއްޞާ މަޖިލީސްގެ ޑްރާފްޓު ކޮމިޓީ ހިންގި ބައިގަ އާއި މިތާ މި ފަރާތުގައި އަލަށް ހަދާފައި އިން އިމާރާތެއްގަ އާއި އަދި ކުއްޔަށް ހިފައިގެން މިތާ ކުރިމަތިން ހިންގާ އިމާރާތެއްގައާ  ސެކްޝަންތައް މިހާރު ވެސް މި މަސައްކަތްކުރަނީ. އެ ތަންތަނުގައި ވެސް އިތުރަށް މާ ގިނަ މުވައްޒަފުން ތިބޭނެ ޖާގަ އެއް މިހާރަކު އެއް ނެތް. އެހެންވީމާ، އަލަށް ވެލާނާގެ އިން އަޅުގަނޑުމެންނަށް ލިބޭނެ ކަމަށް މިހާރު ބެލިފައި އިން ބިމުގައި ވަގުތީ ގޮތުން އިމާރާތެއް ހަދާ ގޮތަކަށް ޚިޔާލުކުރެވިފައި އިނީ. އިދާރީ އާ އިމާރާތް ހެދުމަށް ފުދޭވަރެއްގެ މުއްދަތެއް އަދި ނަގާފާނެ ކަމަށް ލަފާކުރެވޭތީ. ދެން ޖަލްސާކުރާ މާލަމުގެ ކާޕެޓު ބަދަލުކުރުމުެގ ވާހަކަ ކުރިން ވެސް ދަންނަވާލެވިއްޖެ. އެއީ ބޮޑެތި ޚަރަދުގެ ތެރޭގައި އިން ޚަރަދެއް އެއީ ވެސް. ދެން ސަރވަރ ސިސްޓަމާއި ބެކަޕް ސްޓޯރޭޖު ސިސްޓަމެއް. އެއީ މިހާރު ބޭނުންކުރެވޭ ސިސްޓަމަކީ ގާތްގަނޑަކަށް 2004 ވަނަ އަހަރު ހިސާބުގައި ހޯދިފައި އިން އެއްޗެއް. މިހާރު ފުދޭ ވަރަކަށް ގިނަ ފަހަރު މައްސަލަޖެހިގެން އޮފީހުގެ މަސައްކަތް ގާތްގަނޑަކަށް ހަމަ ހުއްޓުމަކަށް އާދޭ އޭގައި މައްސަލަ ޖެހިއްޖެއްޔާ. ހަމަ ހުރިހާ ސެކްޝަނަކުން ވެސް ބޭނުންކުރާ މުހިއްމު ލިޔުންތައް މި ހުންނަނީ އޭގައި ސޭވުކޮށްފައި. އެހެން ވެގެން އެ ސިސްޓަމް ބަދަލުކުރާށާއި އަދި އިތުރަށް ބެކަޕް ސްޓޯރޭޖު ސިސްޓަމް ބެހެއްޓުމަށް ވެސް ޚަރަދު ހިމަނާފައި އިންނާނެ. ދެން މީގެ ކުރިން ވެސް ދަންނަވާލެވުނު ޕީ.އެސް.އައި.ޕީ ޕްރޮޖެކްޓު ދެން އިންނާނީ. އެއީ ޖަލްސާތައް ވީޑިއޯކުރުމާ ބެހޭ ޚަރަދުތައް. ދެން ބައެއް އައިޓަމުތައް އެބަ ހުރި މި އަންނަ އަހަރު މިއަހަރަށް ލިބުނު އަދަދަށް ވުރެ ކުޑަވެފައި. އެގޮތުން ފާހަގަކޮށްލެވޭ އެންމެ ބޮޑު އަދަދެއް ކުޑަވި ކަމަށް ފާހަގަކޮށްލެވޭ އެއް އައިޓަމަކީ ލިޔެކިޔުމާ ބެހޭ ގޮތުން ހޯދޭ ތަކެތީގެ ޚަރަދު. އެ އައިޓަމުގައި ލިބުނު ވަރަށް ވުރެ 69 ހާސްވަރު އެބަ ކުޑަވޭ. އެއީ ތިން ދެއެއް. އަނެއް ގޮތަށް މި ލިޔުމުގައި ވެއްޖިއްޔާ އެއީ 39. (ވަގުތުކޮޅަކަށްފަހު) އެއީ އެ އައިޓަމުން ޚަރަދުކުޑަވާން ދިމާވި މައިގަނޑު ސަބަބަކީ ކުރީގައި ޖަލްސާތަކުގެ ޔައުމިއްޔާ މެންބަރުންނަށް ހާޑު ކޮޕީ ފޮނުވަމުން ދިޔަ ގޮތަށް މިހާރަކު ނުފޮނުވާ. އެއާ ގުޅިގެން ފޮޓޯ ކޮޕީ ކަރުދާސް އާދައިގެ ކަރުދާސް ހޯދުން ވަރަށް ބޮޑު ތަން މިދިޔަ އަހަރުގެ  ފުރަތަމަ ހަމަހާއި މި އަހަރުގެ ފުރަތަމަ ހަމަހަށް ބަލާއިރު ވަރަށް ބޮޑުތަން ކުޑަވެފައި އިނީ. %45 ކުޑަވެފައި. އެހެން ވެގެން ލިޔެކިޔުމުގެ އައިޓަމުން މައިގަނޑު ގޮތެއްގައި އެ ޚަރަދުކުޑަވީ. ދެން އެހެނިހެން ގޮތްގޮތުން ހޯދާތަކެތި އައިޓަމަށް މި އަހަރަށް ލިބުނުވަރަށް ވުރެ މި އަންނަ އަހަރަށް ލަފާކުރި އަދަދު ކުޑަވެގެން ދިޔަ މައިގަނޑު ސަބަބަކީ މަޖިލީހުން އެބައިން އަޅުގަނޑުމެން ލަފާކުރި ބަޖެޓަށް މާލިއްޔަތު ކޮމިޓީން ކަންނޭނގެ، ބަޖެޓު ދިރާސާކުރި ކޮމިޓީން އިތުރަށް ދެއްވާފައި އިން އަދަދެއް ކޮންމެ މުއައްސަސާއަކަށް ވަކި ވަރަކަށް. އެއީ ދެން އެ އަދަދު ފިނޭންސުން ބައްސަވާލައްވާފައި އިނީ، މި ތަނުގެ ބަޖެޓަށް ބައްސަވާލައްވާފައި އިނީ އެހެނިހެން ގޮތްގޮތުން ހޯދާތަކެތީގެ އައިޓަމާއި އެހެނިހެން ޚިދުމަތުގެ އައިޓަމާ. އެ ދެ އައިޓަމަށް ބައްސަވާލައްވާފައި އިނީ. އެހެންވީމާ، ވީ ގޮތަކީ އެ އައިޓަމަށް މިއަހަރު ލިބުނު ވަރަކަށް އަސްލު މި އަހަރަކު އެ އައިޓަމަކުންނެއް ޚަރަދެއް ނުވާނެ. އެހެންވީމާ، މިއަންނަ އަހަރު ލަފާކުރި އިރުގައި މިއަހަރު ލިބުނު ވަރަށް ވުރެ ވަރަށްބޮޑު އެއްޗެއް ކުޑަކޮށް އިންނާނީ. އެއީ ގާތްގަނޑަކަށް ދެ ލައްކަ 33 ހާސް. އެހެނިހެން ގޮތްގޮތުން ހޯދާތަކެތި އެ އައިޓަމުން. ދެން އެހެނިހެން ގޮތްގޮތުން އައިޓަމުން ގާތްގަނޑަކަށް 2.9 މިލިއަންވަރު ކުޑަވާނެ، އެއަހަރަށް ލިބުނު ވަރަށް ވުރެ. އެއީ ވެސް މިދެންނެވިހެން މަޖިލީހުން އިތުރަށް ދޫކުރެއްވި އަދަދު ހިމެނީ އެ އައިޓަމަކަށް ވާތީ މި އައިޓަމުން އެ ޚަރަދެއް ނުދާނެ. އެހެންނަމަވެސް ފަހަރެއްގައި ދެކޮޅު ނުޖެހޭ އައިޓަމްތަކަށް އެފައިސާ ބޭނުންކުރަންޖެހިދާނެ ކަންނޭނގެ އަހަރުގެ ނިޔަލަށް. އެއީ ދެން ބޮޑެތި ޚަރަދުތަކާ ބެހޭ ގޮތުން އަޅުގަނޑަށް ފާހަގަކޮށްލެވިފައި ހުރީ. ދެން މާ ބޮޑު އަދަދުތަކެއް ނޫޅޭނެ ކަންނޭނގެ ދެނެއް. ދެން އިތުރަށް މެންބަރުން ބޭނުންފުޅުވާ ސުވާލެއް އޮވެއްޖެއްޔާ...
(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:
އާދެ، ހުށަހެޅުމާއި ބެހޭ ގޮތުން ސުވާލުކުރައްވަން ބޭނުންފުޅުވާ މެންބަރުންނަށް އަޅުގަނޑު ފުރުޞަތުއަރުވާނަން. އެގޮތުން އެންމެ ފުރަތަމަ އަޅުގަނޑު ފުރުޞަތުއަރުވާނަން ރިޔާޟަށް. 
ދާންދޫ ދާއިރާގެ މެންބަރު މުޙައްމަދު ރިޔާޟު ވާހަކަދެއްކެވުން:
ޢިއްޒަތްތެރި މުޤައްރިރު އަޅުގަނޑުމެން މިކޮމިޓީން ފާސްކޮށްފައި އޮންނާނެ އޮޑިޓު ރިޕޯޓު މި ކޮމިޓީ އަށް ގެންނަން. ދެ އަހަރު ދުވަހު ޚަރަދުކުރެވުނު ގޮތުގެ އޮޑިޓު ރިޕޯޓު، އަޅުގަނޑުމެންނަށް ޝަކުވާތައް އާދޭ އެކި ތަންތަނުން އިމާރާތް އިޢުލާންނުކޮށް ހިފާ މައްސަލައިގައި. އަޅުގަނޑުމެން މިއީ މިތާ ޒިންމާ ނަގާ މީހުން. އަޅުގަނޑުމެން މި ތިބީ މި ތަނުގެ ބަޖެޓާ ގުޅޭ ގޮތުން ގޮތެއް ނިންމަން. އެހެންވީމަ، މިއަކާ އަޅުގަނޑު ދެކޮޅު ހަދަނީކީ އެއް ނޫން. މީގައި ހުރި ކަންތައްތަކާ އަޅުގަނޑުމެން ސުވާލުކޮށް މިކަންކުރުން ހަމަ ވަރަށް މުހިއްމު ވީހާވެސް އަވަހަކަށް. އެހެންނަމަވެސް އަޅުގަނޑުމެން މި ކޮމިޓީން ނިންމާ ޢިއްޒަތްތެރި މުޤައްރިރު މަޖިލީހުގެ ރައީސަށް ސިޓީ ފޮނުވާފައި ވެއްޖެ އޮޑިޓު ރިޕޯޓު. އެކަން ވީ ގޮތެއް ވެސް ޢިއްޒަތްތެރި މުޤައްރިރު އަޅުގަނޑުމެންނަކަށް މި ކޮމިޓީއަކަށް ހާމަކޮށެއް ނުދެއްވާ. ކަން ހިނގާ ދިޔަގޮތެއް. ނުނިމެނީތޯ ނިމުނީތޯ. އެހެންވީމާ، މި ކޮމިޓީގެ މުޤައްރިރުގެ ޒިންމާ އެއް އެއީ އަޅުގަނޑުމެންނަށް މި ތަނުން ނިންމާފައި މަޖިލީހުގެ ރައީސަށް ފޮނުވީމާ ކިހިނެއްތޯ އެކަން ވަނީ ހަމަ އަޅުގަނޑުމެންނަށް އަންގާލުން. އަދި އަޅުގަނޑު ޤަބޫލުކުރާ ގޮތުގައި ނިމިފައި އޮތިއްޔާ މި ކޮމިޓީއަށް އޮޑިޓު ރިޕޯޓު ލިބެންޖެހޭނެ. މިއަދު މިތަނުގެ އޮޑިޓު ސެކްޝަނުގެ ބޭފުޅުން ތިއްބެވުމާ އެކު އަޅުގަނޑު އެ މަޢުލޫމާތު ހަމަ ސާފުކުރަން ބޭނުން.
ރިޔާސަތުން ވާހަކަދެއްކެވުން:
އާދެ، ރިޔާޟު މުޤައްރިރަށް އެއްޗެއް ވިދާޅުވީމަ، އަޅުގަނޑު ދަންނަވާލަން ބޭނުންވަނީ އޮޑިޓު ރިޕޯޓު ހޯދުމަށްޓަކައި އަޅުގަނޑުމެން ކޮމިޓީން ނިންމާފައި ހަމަ އެ ދުވަހުން ދުވަހަށް އަޅުގަނޑުމެން ވަނީ މަޖިލީހުގެ ރައީސަށް ސިޓީ އެއް ފޮނުއްވާފައި. ދެން އެ ސިޓީގެ ޖަވާބު މަޖިލީހުގެ ރައީސްގެ ފަރާތްޕުޅުން އަޅުގަނޑުމެންނަކަށް ނުލިބޭ. އެހެންނަމަވެސް ނުރަސްމީކޮށް އަޅުގަނޑުމެންނަށް އެބަ އޮތް އޭގެ ޖަވާބެއް ލިބިފައި. އެއީ މަޖިލީހުގެ ރައީސް އެބަ އޮތް އޮޑިޓަރ ޖެނެރަލަށް ހުށަހަޅުއްވާފައި އެ ރިޕޯޓު ފޮނުވައިދެއްވުމަށް. އޮޑިޓަރ ޖެނެރަލުގެ އޮފީހުން އެބަ އޮވޭ ޖަވާބެއް ލިބިފައި. އެ ޖަވާބުގައި މި އޮންނަނީ އެންމެ ފަހުގެ ދެ އަހަރުގެ ރިޕޯޓު އޮޑިޓުކުރެވިފައޭ ވަނީ. އެހެންނަމަވެސް އޮޑިޓު ރިޕޯޓުގައި ސޮއިކުރައްވާނެ ބޭފުޅަކު ނެތިގެން މި ކޮޅަށް ނުލިބި އޮތް ވާހަކަ. ދެން އަޅުގަނޑުމެން ބޭނުމިއްޔާ އަޅުގަނޑުމެންނަށް ހޯދިދާނެ މާ ކުރީގެ އަހަރުތަކެއްގެ ރިޕޯޓުތައް. އެކަމަކު އެއެއް ނޫން ކަންނޭނގެ އަޅުގަނޑުމެން ބޭނުންވާނީ. އަޅުގަނޑުމެން ބޭނުން ވާނީ ބޮޑަށް އެންމެ ފަހުގެ އެއްޗެހި ބަލަން ކަންނޭނގެ. އެއީ އަޅުގަނޑުމެން އައުމުގެ މާ ކުރިން ހިނގާފައި ހުރި ކަންތައްތަކަށް އަޅުގަނޑުމެން ބަލާ ހަދާކަށް ނޫން ކަންނޭނގެ އަޅުގަނޑުމެން ބޮޑަށް ބޭނުން ވެގެން އުޅުނީކީ. އެހެންވީމާ، އަޅުގަނޑު އަނެއްކާ ވެސް ފުރުޞަތު އަރުވާނަން މި ފަހަރު ޢަޒީއަށް. 
މާވަށު ދާއިރާގެ މެންބަރު ޢަބްދުލްޢަޒީޒު ޖަމާލު އަބޫބަކުރު ވާހަކަދެއްކެވުން:
ޝުކުރިއްޔާ. އާދެ، އަޅުގަނޑު މާގިނަ ސުވާލުތަކެއް ނެތް. އަޅުގަނޑު ދަންނަވާލަން ބޭނުންވެގެން އުޅުނީ އަޅުގަނޑުމެންނަށް ރޭގައި މި މައްސަލަ ލިބުނު އިރުގައި އެބަ އޮތް މިކަން މިހާރު މުއްދަތު ފަހަނައަޅާ ގޮސްފައިވާ ކަމަށް ދެއްތޯ. އެހެންވީމާ، އަޅުގަނޑުމެން މިކަން ނުނިންމައިފިއްޔާ ފިނޭންސް މިނިސްޓްރީއަށް ފެންނަ އެއްޗެއް ލައިގެން ނިންމާނެ ކަމުގެ އިންޒާރު ވެސް އައިސްފައި އޮތް ކަމަށް އަޅުގަނޑަށް އެނގިފައި އޮތީ. އެހެންވީމާ، މީތި ނިންމާލަން އެބަޖެހޭ. އަޅުގަނޑު ފިނޭންސް ސެކްޝަންގެ އިބްރާހީމް ރަޝީދަށް، ދަންނަވާލަން ބޭނުންވޭ މުވައްޒަފުން ސަލާންބުނުމުގެ މައްސަލާގައި ހާޒިރުވާ ދުވަހަކަށް ވަކި އެލަވަންސެއް ދިނުމަށްވުރެ ތަޖުރިބާ އަށް ބަލާއިރުގައި ފައިދާ ބޮޑީ ބޯނަސް އެއް ތަޢާރަފުކުރިއްޔާ އިނގޭތޯ. އެއީ ހާޒިރުނުވެ ސަލާން ނުބުނެ އެއް އަހަރު ދުވަސް ހޭދަކޮށްފި މީހަކަށް އޮންނަ ބޯނަސް އެއް. އެއީ ތައުލީމީ ދާއިރާގައި ވަރަށް ކާމިޔާބުކަމާ އެކު ހިންގި ކަމެއް. އެކަން ކަނޑާލީމާ މިހާރު އޭގެ އުނދަގޫ ފޯރައިގެން އުޅޭ ކަމެއް އިނގޭތޯ. އެހެންވީމާ، މުޅި އަހަރު ދުވަހުގެ ބޯނަސް ތަޢާރަފުކޮށްފިއްޔާ އެއީ ހަމަ ވަރަށް ބޮޑަށް އެކަން ހިނގާނެ ކަމަށް އަޅުގަނޑު ޤަބޫލުކުރަނީ. އޭނަ ހަމަ އޭރުން ވަރަށް ހާލުގައި ޖެހިގެން ނޫނިއްޔާ. އެ ސަލާން ބުނެފިއްޔާ ދެން އެ އަހަރުގެ މުޅި ބޯނަސް ކެނޑުނީ އިނގޭތޯ. އެހެންވީމާ، އެކަހަލަ ބޯނަސް އެއް ތައާރަފުކުރުމަށް ބަޖެޓުގައި ހިމަނާލަން އަޅުގަނޑަށް ހީވަނީ ތި މައްސަލަ ހައްލުކުރުމަށް އަޅުގަނޑު ހަމަ ޚިޔާލެއް އަރުވާލީ. ދެން ދަންނަވާލަން ބޭނުންވީ އަޅުގަނޑުމެންނަށް މި ބަޖެޓުގައި ހިމަނާއިރުގައި ވަގުތީ އިމާރާތްތައް ހެދުމަށްވުރެ އިދާރީ ދާއިމީ އިމާރާތް ހެދުމުގެ މުހިއްމުކަން ބޮޑޭ. އަޅުގަނޑަށް މި ތަނުގައި ލޮލަށް ފެނިފައި ހުރި އިރުގައި 13 ފޫޓު 13 ފޫޓު ގޮޅިއެއްގައި މި ތަނުގައި 8 މުވައްޒަފުން މަސައްކަތް ކުރާކަން އަޅުގަނޑުމެންގެ ތެރެއިން ކިތައް ބޭފުޅުންނަށްތޯ އެނގިވަޑައިގަންނަވަނީ. އެއީ ސުވާލުކުރަންޖެހޭ ކަމެއް. އަޅުގަނޑަށް ޤަބޫލެއް ނުކުރެވޭ އެއީ އެކަށީގެންވާ ގޮތުގައި މަސައްކަތް ކުރެވޭނެ ކަމަކަށެއް. މިތަނުގެ އެންމެ މުހިއްމު އެއް ސެކްޝަނުގައި އެބަ މަސައްކަތް ކުރޭ އިނގޭތޯ 13 ފޫޓު 13 ފޫޓު ގޮޅިއެއްގައި 8 މުވައްޒަފުން ދާއިމީކޮށް. ކިހިނެއްތޯ އެ ގޮތަށް މަސައްކަތްކުރާނީ. ދެން ބައްލަވާލައްވައިފިއްޔާ އެނގިވަޑައިގަންނަވާނެ. އެހެންވީމާ، އެއީކީ އަސްލުގައި ވަޒީފާގެ ޤާނޫނާ ވެސް އަޅުގަނޑު ހިތުން ޚިލާފުކަމެއް ހެން އެއީ. އެހެންވީމާ، ދާއިމީ ގޮތަކަށް އެ އިމާރާތް ހެދުމަށްޓަކައި ބަޖެޓުގައި ހިމަނަން އަޅުގަނޑު ހުށަހަޅަން. އަދި ޤަބޫލުކުރެވޭ ގޮތުގައި މިހާރުގެ މަސައްކަތްތައް ހުންނަ ގޮތުން އަހަރެއް ހާ ދުވަހުގެ ތެރޭގައި އެ ވަރުގެ އިމާރާތެއް ނިންމާލުމަކީ ހަމަ އުނދަގޫކަމެއް ނޫން އިނގޭތޯ. އެހެންވީމާ، ބަޖެޓުގައި ހިމަނައިފިއްޔާ އަޅުގަނޑު އުއްމީދުކުރަނީ އަންނަ އަހަރުގައި އެ އިމާރާތް ފެނި އެ ތަނަށް މުވައްޒަފުންނަށް ވަދެވޭނެ ހެން. އެހެންވީމާ، އެއީ މުހިއްމު ކަމެއް ކަމަށް އަޅުގަނޑު ފާހަގަކުރަން އަޅުގަނޑު މި ދެ ނުކުތާ ފާހަގަކޮށްލީ ބަޖެޓުގައި މި ދެ ކަންތައް ހިމަނަން އަޅުގަނޑު ހުށަހަޅާ ވާހަކަ ވަރަށް މުހިއްމު ކަމެއްގެ ގޮތުގައި. ޝުކުރިއްޔާ.
ރިޔާސަތުން ވާހަކަދެއްކެވުން:
އަޅުގަނޑަށް ވަރަށް ރަނގަޅު އިބްރާހީމް ރަޝީދު މެންބަރުންގެ ހުށަހެޅުއްވުންތައް ނޯޓުކުރައްވަމުން ގެންދެވިއްޔާ. އޭރުން އެ ބަޖެޓު ފަހުން ތި ބޭފުޅުން އަދި މިއަށް އިޞްލާޙެއް ގެނެސްފައި ފަހުން ކޮމިޓީ އަށް ފޮނުވާ ކަމަށް ވިޔަސް ވެސް އެ ބަދަލުތަކަކާ އެއްކޮށް ފޮނުއްވަން ފަސޭހަފުޅުވާނެ ކަމަށް ފެންނާތީވެ. 
މަޖިލީހުގެ އިދާރާގެ ޑިރެކްޓަރ އިބްރާހީމް ރަޝީދު ވާހަކަދެއްކެވުން:
މިހާރު އާ އިމާރާތް އެޅުމުގެ ޚަރަދު ޕީ.އެސް.އައި.ޕީ ޕްރޮޖެކްޓެއްގެ ގޮތުގައި ހިމަނަމުން އަންނަތާ ވަރަށް ގިނަ އަހަރުވެއްޖެ އިނގޭތޯ. 2007 ވަނަ އަހަރުން ފެށިގެން ކޮންމެ އަހަރަކު ވެސް ހިމަނަމުން މި އަންނަނީ. އެއަށް ފައިސާ މިއަންނަ އަހަރު ވެސް ނުލިބިދާނެ ކަމަށްޓަކައި ވަގުތީ އިމާރާތެއް އެޅުމަށް، ނުލިބޭތީ ޕީ.އެސް.އައި.ޕީގައި ހިމެނޭ އެއްޗަކަށް ނޫނީ ބަޖެޓެއް ދުލެއް ނުކުރައްވާ. އެއީ މުޅި ދައުލަތުގެ ޕްރޮގުރާމް ކަންނޭނގެ އެ ކަނޑައަޅާފައި އެއީ ހިމެނޭ އެއްޗަކަށް. ޕީ.އެސް.އައި.ޕީން، ނޫން މުޅިން ވަކިން ބައްލަވާފައި. އެހެންވީމާ، އޭތި ނުލިބިދާނެތީ އާއި އަދި އެއަށް އެކަށީގެންވާ މުއްދަތެއް ނަގާފާނެތީ ތަންކޮޅެއް ބޮޑު އިމާރާތެއް ވީމަ. ތި ވިދާޅުވިހެން މިހާރު ވެސް ދަތިކަން ވަރަށް ބޮޑަށް އޮތީމަ. އަނެއްކާ އިތުރު މުވައްޒަފުން ވައްދަން ޚިޔާލުކުރެވިފައި އޮތީމަ ވަގުތީ އިމާރާތެއް އެޅުމުގެ ޚަރަދު ހިމަނާފައި އެ އިނީ. ދެން ތި ވިދާޅުވި ގޮތަށް ބޯނަސް އެއް ތަޢާރަފުކުރުމަށް އަޅުގަނޑުމެން ވެސް ވިސްނަން. ޚިޔާލުގައި އެބަހުރި އެކަން. އެހެންނަމަވެސް އެއި އަދި މިހާތަނަށް ސަރުކާރުގެ ނޫނީ ދައުލަތުގެ އެއްވެސް މުއައްސަސާއެއްގައި ޢަމަލުކުރާ ކަމަކަށް ނުވާތީ. އެހެންނަމަވެސް އަޅުގަނޑަށް އެނގިފަ އެއް ނެތް މި ގަވާއިދުގައި މުވައްޒަފުންނާ ބެހޭ ގަވާއިދުގައި އަޅުގަނޑުމެން ސިވިލް ސަރވިސް ގަވާއިދު ވެސް ދިރާސާކުރިން. އެއަކު ވެސް ނެތް އެކަހަލަ އެއްވެސް އެއްޗެއް. ދެން މި ތާކު ވެސް ނެތް. އެއީ ރަނގަޅު ކަމެއް އިނގޭތޯ. ވަރަށް ރަނގަޅު ކަމެއް ހަމަ. 

(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:
އާދެ، އަޅުގަނޑު ޝިފާޒަށް ފުރުޞަތެއް އެރުވުމުގެ ކުރިން ފަޒުލް އަށް ފުރުޞަތެއް އަރުވާނަން. 
ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:
ޝުކުރިއްޔާ. އަޅުގަނޑު މިކޮޅަށް ޖޮއިންކުރީއްސުރެ މަސައްކަތެއް ކުރެވުނު ފާއިތުވެދިޔަ މަސް ދުވަސް ތެރޭގައި ރީސްޓްރަކްޗަރ ކުރުމުގެ މަސައްކަތެއް ކުރިއަށް މި ގެންދެވުނީ. އެ ގޮތުން އަދި ރައްޔިތުންގެ މަޖިލީހުގެ އިދާރީ އޮނިގަނޑާއި އަދި ވަޒީފާ އަށް ވައްދާ ޝަރުތުތައް މިހާރު އަޅުގަނޑުމެންނަށް ތައްޔާރުކުރެވިފައި ވަނީ އިނގޭތޯ. އަދި އޭގެއިތުރުން އަޅުގަނޑުމެން ހުރިހާ މަޖިލީހުގެ އިދާރާގެ ހުރިހާ ސެކްޝަންތަކާ ވެސް ބައްދަލުކޮށްފިން. ދެން އަޅުގަނޑަށް ލިބުނު މަޢުލޫމާތުގެ މައްޗަށް ބަލާ، އަދި ކުރެވުނު ދިރާސާތަކުގެ މައްޗަށް ބަލާފައި އަޅުގަނޑުމެން މި ކަނޑައަޅާ އޮނިގަނޑުގެ ދަށުން ކަނޑައަޅާފައި އިންނާނީ ދުވާލަކަށް 100 ރުފިޔާގެ ރޭޓުން އެލަވަންސެއް ދޭން. އެއީ އެލަވަންސަކީ ޙަޤީޤަތުގައި އަޅުގަނޑުމެން ތަފާތުކުރަން ބޭނުންވީ މި ކޮޅަށް ހާޒިރުވާ މުވައްޒަފުންނާއި އަދި އޭގެ އިތުރުން ސަލާމުގައި ހުންނަ ބޭފުޅުންނާ އެ ތަފާތުކުރުންތައް އަޅުގަނޑުމެން ގެންގުޅެއް ބޭނުންވާތީވެ އެ ހިމަނާލާފައި އެ އޮތީ އެގޮތަށް. ދެން އެނގިވަޑައިގަންނަވާނޭ ފަދައިން މިދިޔަ އަހަރުގެ ޖެނުއަރީ ހިސާބުގައި މި ކޮޅުގެ މުސާރަތައް ބޮޑުވެގެން ހިނގައްޖެ. އެއީ މުސާރަތައް ބޮޑުވެގެން ދިޔައީ އެލަވަންސްތަކެއް ތަޢާރަފުވެ މި މުސާރަ އާއި އެލަވަންސާ އެކުއެކީގައި. އެހެންވުމުގެ ސަބަބުން އިދާރީ އޮނިގަނޑުގައި ފުދޭވަރަކަށް މައްސަލަތައް އެބައުޅޭ. މިސާލަކަށް ޑިގްރީ ލެވަލްގެ ދެ މުސާރައެއްގެ ބޭފުޅުން އެބަ ތިއްބަވާ މި ކޮޅުގައި. މާސްޓަރސް ލެވަލްގެ ދެ މުސާރައިގާ ތިއްބަވާ ބޭފުޅުން އެބަ ތިއްބަވާ މި ކޮޅުގައި. އެހެންވީމާ، މި ހުރިހާ އިޝޫސްތަކެއް އެއްގޮތްކުރުމަށް ނޫނިއްޔާ އެއްހަމަ ކުރުމަށްޓަކައި އަޅުގަނޑުމެން އިދާރީ އޮނިގަނޑު ތައްޔާރުކޮށްފައި މި އޮތީ. އިދާރީ އޮނިގަނޑު ތައްޔާރުކޮށްފައި އޮތް އިރުގައި އަޅުގަނޑުމެން 100 ރުފިޔާގެ އެލަވަންސެއް މެންޝަން ކޮށްލާފައި އެ އިނީ އަޅުގަނޑުމެން އިދާރާގެ ހުރިހާ މުވައްޒަފުންނާ ބައްދަލުކުރި އިރުގައި ހަމަ އެލަވެންސެއް ދޭ ވާހަކަ އެހެން ތަންތަނުގައި ޖުޑީޝަލް ސަރވިސަސް ނުވަތަ ސިވިލް ސަރވިސް މި ހުރިހާ ތަންތަނުގައި އެލަވެންސް ދޭ ވާހަކަ ވިދާޅުވެފަ. ފުދޭ ވަރަކަށް މުސާރަ ބޮޑު އެހެން ތަންތާގައި. ދެން އެ ގޮތުގެ މަތިން އަޅުގަނޑުމެންގެ ކޮމިޓީން އަޅުގަނޑުމެން ނިންމީ އެ 100 ރުފިޔާގެ އެލަވެންސަކީ ހާޒިރުވާ ކޮންމެ ދުވަހަކަށް އިނާޔަތެއްގެ ގޮތުގައި ދެވޭ އެއްޗެއް އެއީ ކޮމްބައިންކޮށް މިސާލަކަށް 3 ހާސް ރުފިޔާ އެ ތައާރަފު ކޮށްފި ކަމުގައި ވަނީ ނަމަ ސަލާމް ބުނާ ކުއްޖާ އާއި ސަލާމް ނުބުނާ ކުއްޖާއާ ތަފާތު ކުރުމެއް ނެތް. އެހެންވީމާ، މަސައްކަތުގެ ރޫޙަށް ބަލައިލާއިރު ނޫނިއްޔާ މަސައްކަތުގައި އަހަމިއްޔަތުކަން ދީގެން އ ެމަސައްކަތްތައް ކުރާ ކުއްޖެއް ކަމުގައި ވަނީ ނަމަ ތަފާތުކުރުން އަޅުގަނޑުމެން ގެންގުޅެން ބޭނުން ވާތީ އަޅުގަނޑުމެން ކޮމިޓީގައި ޑިސްކަސްކޮށްފައި އަޅުގަނޑުމެން ތި ބޭފުޅުންނާ މި ފުރުޞަތުގައި ދަންނަވާލީ. އަދި ޑޮކިއުމެންޓްސްއާ ހަމައަށް އައިމަ ތި ބޭފުޅުން ގޮތެއް ނިންމެވީމަ އަޅުގަނޑުމެންނަށް ރަނގަޅުވާނެ. އެ ވާހަކަ އަޅުގަނޑު މެންޝަންކޮށްލަން ބޭނުން ވީ. ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑު އިތުރު ބޭފުޅަކަށް ފުރުޞަތު އެރުވުމުގެ ކުރިން ފަޒުލް އަށް ދަންނަވާލަން ބޭނުން. އަޅުގަނޑުމެން އޮންނާނެ މި ކޮމިޓީން ނިންމާފައި އިދާރީ އޮނިގަނޑު ނިމުނުހާ އަވަހަކަށް ކޮމިޓީ އަކަށް ހުށަހަޅުއްވައިދެއްވުން އެދި ދަންނަވާފައި ވެސް ވާނެ. އެހެންނަމަވެސް އަދި އަޅުގަނޑުމެންނަށް އެ އޮނިގަނޑެއް ނުލިބޭ. އެހެންވީމާ، އެ އޮނިގަނޑު ލިބިފައި އޮތް ނަމަ އަޅުގަނޑުމެންނަށް މި ބަޖެޓު ދިރާސާކުރުމުގައި ވެސް ކޮންމެވެސް ވަރަކަށް ފަސޭހަވާނެ ކަމަށް އަޅުގަނޑަށް ލަފާކުރެވެނީ. ދެން އެހެން އަނެއް ކަމަކަށް އަޅުގަނޑަށް ފާހަގަކުރެވުނީ ދެންމެ ވިދާޅުވެއްޖެ އަޅުގަނޑު ވެސް މީ ބަހުސްގައި ބައިވެރިވި މީހަކަށް ވާތީ. ދެންމެ ވިދާޅުވެއްޖެ ދުވާލަކަށް ދޭ އެލެވެންސެއްގެ ވާހަކަ ހާޒިރުވާ ދުވަހަކަށް. އަޅުގަނޑަށް ޤަބޫލުކުރެވޭ ގޮތުގައި އެފަދަ އެލެވެންސަކުން ހިއެއް ނުވޭ އެޓެންޑެންސް ރަނގަޅު ކުރެވިދާނެ ކަމަކަށެއް. އަޅުގަނޑަށް ޤަބޫލުކުރެވެނީ މިސާލަކަށް މަސް ދުވަހު މެދު ނުކެނޑި ހާޒިރުވެއްޖިއްޔާ ނުވަތަ ޢަޒީ ހުށަހެޅުއްވި ގޮތަށް ގޮތަށް އަހަރު ދުވަހު މެދުނުކެނޑި ހާޒިރުވެއްޖިއްޔާ އޮންނަ އެލަވެންސެއް ތައާރަފުކުރުން މާ ރަނގަޅު ވާނެ ކަމަށް. މިސާލަކަށް މަސް ދުވަހުގެ ތެރޭގައި އޭނަ އެންމެ ދުވަހު ނައިސް އެންމެ ފަހު ދުވަހު ނައިމަ އޭނަ އަށް އެލެވެންސް ކަޓާ އެބަ. އެހެން ކަމަށް ވަންޏާ އޭނަ ބޭނުމެއް ނުވާނެ އެ ގޮތް ވާ ކަށެއް. އެ މަސްދުވަހަށް އެއްކޮށް ހާޒިރުވެފައި އެލަވެންސް ނަގަން ބޭނުން ވާނީ. އޭރުން ބޮޑު އެއްޗެއް އުނިވެގެން ދާ ގޮތް އެބަ ވޭ. އެހެންނޫނީ ދުވާލަކު އެންމެ ދުވަހަކު ނައިމަ އެންމެ 100 ރުފިޔާ ގެއްލޭތީ މާ ބޮޑު ސަމާލުކަމެއް އެ ކަމަށް ދީފާނެ ކަމަށް އަޅުގަނޑަކަށް ޤަބޫލެއް ނުކުރެވޭ. އެހެންވީމާ، އެ ވާހަކަ އަޅުގަނޑު ދަންނަވާލާފައި އަޅުގަނޑު ފުރުޞަތު އަރުވާނަން މިހާރު މޫސާ މަނިކަށް.

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

ޝުކުރިއްޔާ އިނގޭތޯ. އަޅުގަނޑަކަށް އަނެންހެން މިހާރު މި އޮތީ މިތަނުން މިހާރަށް އޮތް ބަޖެޓު ތައްޔާރުކުރެވިފައި. ދެން ފިނޭންސް މިނިސްޓްރީ އަށް ބަޖެޓު ފޮނުވަންޖެހޭ ކަމަށް ވަނީ ވިއްޔާ އަޅުގަނޑަށް ފެންނަނީ އަޅުގަނޑުމެން މި ބަޖެޓު ފާސްކުރަން. މި ތަނުން އަޅުގަނޑުމެންނަށް ފާސްކުރެވޭ ބަޖެޓެއް. ދެން ފިނޭންސް އިން ކޮންމެ ގޮތެއް ވިޔަސް އެ މީހުން ކަނޑާނެ، އެގޮތް މިގޮތް ހަދާނެ. އޮތް ވަރަކަށް ލިބިއްޖިއްޔާ ދެން އަޅުގަނޑުމެން އޭތި މެނޭޖުކުރަމުން އެ ގޮތް މިގޮތް ހަދާނީ. އަޅުގަނޑުމެންނަށް ކޮންމެ ގޮތެއް ވިޔަސް އެނގިގެން ތާ މިކަން ކުރެވިގެން ދާނީ. އެ ވާންޖެހޭނީ ވެސް އެ ގޮތަށް. އެހެންވެ، މިފަހަރު އަޅުގަނޑުމެން ހިފަހައްޓާނަން. އެއީ 2008 އިން ފެށިގެން އަޅުގަނޑުމެން މި ތަނުގައި ކަރުދާސް ޚަރަދުކުރުމަށްޓަކައި ސްކްރީންތަކެއް ބަހައްޓަން ނިންމާފައި އޮންނާނީ. އެއަށް ބަޖެޓު ވެސް ކުރިން އަޅުގަނޑުމެން. އަޅުގަނޑަށް އިނގޭ ކޮށްފައި އޮތްކަން. އެކަމަކު އެއަށް ވީ ގޮތެއް ނުއެއް އިނގޭ މިހާތަނަކަށެއް. އެއެއްޗިހިތަކެއް ހަރެއް ނުކުރެވޭ. ދެން ހަމަ ނޭނގި ހުއްޓާ އެއް ދުވަހު އަޅުގަނޑުމެން ޗުއްޓީ ތެރޭގައި މިތަނަށް ވަން އިރުގައި ފެންނަނީ މި ތަނުގައި ކޭބަލް އަޅާތަން. ކާކަށް ދީގެން ކުރިކަމެއް ކަމެއް ނޭނގެ ކޭބަލް އެޅުން އެއީ އަކީ. ދެން އަނެއްކާ އަޅުގަނޑުމެންނަށް އަޑުއިވުނީ މި ތަންތަނުގައި އަނެއްކާ ޕްރޮޖެކްޓަރުތަކެއް ބަހައްޓާ ވާހަކަ. އަޅުގަނޑު އަބަދުވެސް މި ގެންދަނީ މި ތަނުގައި ވެސް ހަމަ ކޮރަޕްޝަނުގެ މައްސަލަ ހަމަ ހިނގާފާނެތީ  އަޅުގަނޑުމެންނަށް އެނގިލާފައި އެކަން ކުރިއަށް ގެންދާށޭ. މަޖިލިސް ފްލޯގައި މަޖިލިސް މެންބަރުން އެކަކު އަނެކަކާ ދިމާލަށް މިވެނި މީހަކު އެވެނި ކަމެއް ކުރީއޭ ބުނީމަކާ އެހާ ރަނގަޅު ކަމެއް ނޫން އެއީ އަކީ. އަޅުގަނޑުމެން މި ތިބެނީ މުޅި ޤައުމުގައި ކުރާ ކަންތަކަށް ފާޑުކިޔަން ތިބޭ މީހުން. އެހެންވީމާ، އެ ވާހަކަ އަޅުގަނޑު އޮންނާނީ ދަންނަވާފައި. އަޅުގަނޑު ބޭނުންވޭ އިބްރާހިމް ރަޝީދަށް އެ ފަހަރު ބަޖެޓަށް ލާރި ލިބުނުކަން އަޅުގަނޑަށް އިނގޭ. އެ މޮނިޓަރުތައް ގަންނަން. އެހެންވީމާ، އެއަށް ކިހިނެއްތޯ ހެދީ. އޭތި އެހެން ބަޔަކަށް ބޭނުންކުރާ ކަމަށް ވަނީ ވިއްޔާ އަޅުގަނޑުމެންނަށް އެނގިގެން ޢާއްމު ކޮމިޓީ އަށް އެނގިގެން ބޭނުންކުރަންޖެހޭނީ. ދެން މުސާރަ ބޮޑުކުރި ވާހަކަ ވިދާޅުވީމަ، އަޅުގަނޑަށް އެނގިގެން މަޖިލިސް މެންބަރުންގެ މުސާރަ ބޮޑުކުރުމުގައި ވަރަށް ގިނަ ދުވަސްތަކެއް ވުމަށްފަހުގައި އަޅުގަނޑު ޢާއްމު ކޮމިޓީގެ މުޤައްރިރަކަށް އިން އިރުގައި ކަށްނޭނގެ މުސާރަ ބޮޑުކުރަން އެންމެ ފުރަތަމަ ފެށީ. އަޙްމަދު ޢަބްދުﷲ އިންނަވަނިކޮށް އަޅުގަނޑުމެން ފެށީ އެ މަސައްކަތް. މިހާރު ވެސް މަޖިލިސްގެ މުޅި އޮނިގަނޑު ނިމިގެން ދާއިރުގައި ސަރުކާރުގެ އެހެން ތަންތަނާއި ސަރުކާރުގެ ކުންފުނިތަކާ ބަލާއިރު މަޖިލިސް މެންބަރުންގެ މުސާރަ ކުޑައިއްޔާ އަޅުގަނޑުމެން ޖެހޭނީ މަޖިލިސް މެންބަރުންގެ މުސާރަ ބޮޑުކުރަން. އެކަމަކު މުސާރަ ބޮޑުކުރާ އިރުގައި މަޖިލިސްގެ މަސައްކަތުގެ ވަގުތާއި މަސައްކަތުގެ ޑިސިޕްލިން ވަރުގަދަ ކުރަންޖެހޭ. ކަމަށް ކަމޭހިތާ މީހުން ގެންގުޅެންޖެހޭ. އެހެންނޫނިއްޔަކާ ކޮންމެހެން ބޮޑު މުސާރަދީފައި ބޭތިއްބުމުގެ މާނަ އެއް ނެތް. އަޅުގަނޑުމެން އޭތި ދިރާސާކުރި އިރު އޭތި ބަގީޗާގައި އިށީދެގެން އިންނަ މީހާވެސް ނަގާ 15 ހާސް ރުފިޔާ. އޭނަ ވެސް އިންނަނީ އިތުރު ގަޑި ޖަހާފައި.  އެނގިލައްވާނެ އިބްރާހީމް ރަޝީދަށް އަޅުގަނޑުމެން އެ ވާހަކަ ދައްކާފައި އެ އެއްޗިހިތައް ހަމައަކަށް އެޅުވީ. އެހެންވީމާ، އެބައި ބަލަންޖެހޭ. ދެން އަޅުގަނޑުމެންނަށް މިދެންނެވި މަޢުލޫމާތު ބޭނުންވޭ. އެއީ ކަރުދާހަށް ހިނގާ ކަމަށްވޭ 4 ލައްކަ ރުފިޔާ ކަށްނޭނގެ ކޮންމެވެސް ވަރެއް. ކޮބާ؟ މެންބަރުންނެއް ނޫން މި ތާގެ މުވައްޒިފުންގެ ވާހަކަ. އެއީ ޕާރލިމެންޓުގެ މެންބަރުންގެ މުސާރަ ބޮޑުވެގެން ދިޔައިމަ އެ މައްސަލަ އައިމަ. ދެން އޮތީ 2 ކަމެއް. 3 ކަމަކަށް އަޅުގަނޑު އިންނާނީ ރައީސް އަށް އެދިފައި. އެއީ  އަޅުގަނޑުމެންގެ ކުރިމަތީގައި މި ތިބި މުވައްޒިފުން ޔުނިފޯރމް ބަޔަކަށް ހަދައިދޭށޭ. އެ މީހުން ޔުނިފޯރމް ލައްވާފައި ބައިތިއްބަދޭށޭ އަޅުގަނޑުމެން އެ ތަނުން ކޯޓުފަޓުލޫނު ލާފައި ވަކި ހެދުމެއް ތަޢާރަފުކޮށްފައި އެ ގޮތަށް ނޫނިއްޔަކާ އަޅުގަނޑުމެން ކުރިމަތީގައި ތިބޭ ބަޔަކު މަޖިލީސް ތެރޭގައި ތިބެގެން ނުވާނެ. މާ ބޮޑު ޚަރަދެއް ނޫން އެއީ އަކީ. ރައީސް އެ ކަމަކާ ފިޔަވަޅެއް އަޅުއްވާފަ އެއް ނެތް ކަށްނޭނގެ. ދެން އެއީ އަޅުގަނޑު ބޭނުން ޢާއްމު ކޮމިޓީގައި އެ ވާހަކަ ދައްކަން. އެ މީހުން ތިބޭނީ ވެސް، މިހާރު އަމީންޢާއްމު ވެސް އެއް ދުވަހު ތެދުވެދާނެ ގަދަ ފިޔާތޮށި ކުލައިގެ ގަމީހެއް ލައިގެން. އަނެއް ދުވަހު ހުރެދާނެ ގަދަ ނޫކުލައިގަ. އެހެނ ނުވެ، އަޅުގަނޑުމެން ވެސް ހަމަ ކޮންމެވެސް ސިފަޔަކަށް ތިބެގެން މި އަންނަނީ. އެ މައްސަލަ އެއް ނޫން. އެކަމަކު މިދެންނެވި ބޭރުގެ ޕާރލިމެންޓުތަކަށް އަޅުގަނޑުމެން ބަލާއިރުގައި އެ ތަންތާނގައި ތިބޭނީ ރަސްމީ ގޮތުގައި ކޯޓުފަޓުލޫނާ އެއްޗިހި ލައިގެން ތިބޭނީ. އެހެންވީމާ، އެލެވެންސެއް ދީގެން ވެސް އެ ތަނުގައި ތިބޭ މުވައްޒިފުން، އެ މީހުން އެންމެންނަށް އެއްބަސްވެވޭ ހެދުމެއް ލާފައި ކޮންމެވެސް އެއް ކުލައަކުން ނުވަތަ އެއް ގޮތަކަށް ތިބުމަކީ އަޅުގަނޑުމެން ބޭނުންވާ ކަމެއް. އަޅުގަނޑުމެންގެ މަޖިލީސްގެ ކަންކަން ރަނގަޅުކުރަން. ދެން އޮތީ މި ތަނަށް އަޅުގަނޑުމެންނަކަށް ލާރި އެއް ނުލިބޭ އަޅުގަނޑުމެން ޤާނޫނު ހަދަނީ. ހަދާފައި ރައީސުލްޖުމްހޫރިއްޔާ އަށް ފޮނުވަނީ ތަސްދީގުކުރަން. ސަރުކާރުގައި ގެޒެޓުކުރަނީ. އެކަމަކު މި އިންފޮމޭޝަން މިނިސްޓްރީން މި ވިޔަފާރި މި ކުރަނީ. އެއަށްވުރެ މާ ރަނގަޅޭ މި ތަނުގެ ސެކްޝަނަށް ގެނެއްސަ އަޅުގަނޑުމެން އެ އެއްޗިހިތައް މިތަނުން ޕްރިންޓުކޮށްގެން  ސަރުކާރުން ބޭނުންވާ ހުރިހާ ފޮތްތަކާ އެއްޗިހި ޤާނޫނުތަކާ މި އަޅުގަނޑުމެން ހަދާ ގަވާއިދުތަކާއި ޤާނޫނުއަސާސީގެ ފޮތްތަކާ އެއްޗިހި މިތަނުން ވިއްކާ ގޮތަށް ހަދާފައި އަޅުގަނޑުމެން މަނާކުރަންވީ ޢާއްމު ކޮމިޓީން ރައީސުލްޖުމްހޫރިއްޔާ އެ ސަރުކާރުގައި ގެޒެޓު ކުރިއެއް ކަމަކު އެ މީހުން އޭގެ ވިޔަފާރިކޮށްގެން ނުވާނޭ. އޭރަށް އަޅުގަނޑުމެންނަށް ލިބޭނެ ކޮންމެވެސް ވަރެއްގެ އިންކަމެއް މި ތަނަށް. ހަމަ މައްސަލަ އެއް ނޫން އެއީ އަކީ. ޤާނޫނުއަސާސީގައި ވެސް އަދި ޤާނޫނުގައި ވެސް މަނާ ކުރާ ކަމެއް ނޫން އެއީ އަކީ. އޭގެ މުހިއްމު އެއް ކަމެއް އެބަ އޮތް. މިސާލަކަށް އަޅުގަނޑުމެން ޤާނޫނެއް ނިންމީ. ނިންމާފައި އަޅުގަނޑުމެން އޭތި ބާކޯޑެއް އެއްޗެއް ލާފައި މި ތަނުން އަޅުގަނޑުމެން ދޫކޮށްލާފައި އޮތީމަ، ސަރުކާރު ބޭނުންވާ އިރަކު ސަރުކާރުން އޭގެ މާއްދާ އެއް ބަދަލުކޮށްގެން ބެހިޔަސް އަޅުގަނޑުމެންނަކަށް ނޭނގޭނެ ތަނެއް ދޮރެއް. އެހެންވީމާ، އަޅުގަނޑުމެންނަށް އޭގެ ބާރު ލިވެނީ ފުދޭވަރަކަށް ލާރި ލިބޭނެ މި ތަނަށް. މިތަނުން އަޅުގަނޑުމެން ރައީސުލްޖުމްހޫރިއްޔާ ގެޒެޓުކުރީމަ އަޅުގަނޑުމެން ޢާއްމު ކޮމިޓީން ބޭނުންވޭ އެ މައްސަލަ ހުށަހަޅައިގެން ލިޔަން. ރައީސް އަށް ދަންނަވައިގެން އަޅުގަނޑު މުޤައްރިރަށް ވެސް ދަންނަވަން އެ ވާހަކަ އެ މި ތަނުން ޗާޕުކޮށްގެން ވިއްކާ އެއްޗެއްގެ ގޮތުގައި ހަދާފައި އޮވެއްޖިއްޔާ އަޅުގަނޑުމެންނަށް ވަރަށް ފައިދާވާނެ އެއްޗަކަށް ވާނޭ. ދެން އޮތީ ވީޑިއޯ ރައިޓްސް. އެވެސް އަޅުގަނޑުމެން މިހާރު މި ތަނުން ކޮންމެ އަހަރަކު އެއް ފަހަރު ރާއްޖޭގެ ވީޑިއޯތަކަށް ބޭނުންވާ ފަރާތްތަކަށް ލައިސެންސް ވިއްކާނީ އަޅުގަނޑުމެން މިތަނުން ހަދާފައި ކޮންމެ އަހަރު ދުވަހަށް ބޭނުންވާ ލައިސެންސް ވިއްކީމަ އެ މީހުން އެލައިސެންސް ގަނެފައި އޮންނަ ބަޔަކަށް އެ އަޅުގަނޑުމެންގެ ކޮޕީރައިޓްސް ލިބިފައި ތިބި މީހުން އެއަށް ވެސް އަޅުގަނޑުމެންނަށް ކޮންމެވެސް އިންކަމެއް ލިބޭނެ. އެހެންވީމާ، މި ދެބައި ތި ބޭފުޅުންގެ ވިސްނުމުގައި ބާއްވާލުން ރަނގަޅު. އަޅުގަނޑުމެން ޢާއްމު ކޮމިޓީން މި ދޭ އެއްޗަށް ވަގުތު ހުސްކޮށްލާފައި ފަހުން ވާހަކަ ދައްކާލާނަން. ދެން އަޅުގަނޑު ހުށަހަޅަން މިހާރު މަޖިލިސްގެ އިދާރާއިން ހުށަހަޅާފައި އޮތް ބަޖެޓު އޮތް ގޮތަށް މަޖިލީހުން ޢާއްމު ކޮމިޓީން ފާސްކޮށްފައި ފޮނުވާލަން. ދެން އެެއަށްފަހުގައި އެ ކޮޅުން ފިނޭންސް މިނިސްޓްރީން ތަޅައިފޮޅައިގަތީމަ ދެން އަޅުގަނޑުމެން އެ އަންނަ އެއްޗަކަށް ބަދަލުކުރާނީ. ލިބެން އޮތް އެންމެ މަތީ އަދަދެއް ހޯދާފައި އޮތުމަކީ އަޅުގަނޑުމެން އެދޭ ކަމަކަށް ވާތީ އަޅުގަނޑު ހުށަހަޅަން މިހާރު މި އޮތް ގޮތަށް ބަޖެޓު ފާސްކުރަން. 

މެދު ހެންވޭރު ދާއިރާގެ މެންބަރު ޢަލީ ޢާޒިމް ވާހަކަދެއްކެވުން:

ޝުކުރިއްޔާ. އަޅުގަނޑު މި ގަވާއިދު ބަލާލިއިރު މި އޮންނަނީ އަޅުގަނޑުމެންނަށް ދެން ބަޖެޓަށް ލަފާދިނުމުގެ ބައި އެހެންނޫންތޯ. އުސޫލެއްގެ ގޮތުން އަޅުގަނޑުމެންނަށް މި ކޮމިޓީ އަށް. ދެން މުޅި ބަޖެޓަށް ބަލައިލާއިރުގައި އަޅުގަނޑުމެން މޫސަ އެ ފާހަގަކުރި ޕޮއިންޓަށް އަޅުގަނޑަށް ހީވަނީ މުސްތަޤުބަލުގައި ވަރަށް ބޮޑަށް ޚަރަދުކުޑަވެގެން ކަރުދާހުގެ ދާނެ ކަރުދާހުގެ ދާނެ، ސްކްރީންތަކެއް ބެހެއްޓިއްޖިއްޔާ. އަޅުގަނޑަށް ހީވަނީ އަޅުގަނޑުމެންނަށް ކޮންމެ ދުވަހަކު ފޮނުވާ ބައި ކެނޑި ހަމަ ޔަޤީނުން ވެސް 2 އަހަރެއްގެ ތެރޭގައި އެ ވަރަށް ބޮޑުތައް ކުޑަވެގެން ދާނެކަން ހަމަ ޤަބޫލުކުރަންޖެހޭނެ ބަޖެޓުގެ އެ ގޮތުން ބަލާއިރުގައި. އެއީ އަޅުގަނޑު ވެސް ވަރަށް ބޮޑަށް ފާހަގަކޮށް އެ ޕްރޮޖެކްޓު ކުރީގައި ލާފައި އިން އެއްޗެއް. އެހެންނަމަވެސް މިހާރު ނެތިގެން ގޮއްސަ އަނެއްކާވެސް ލައިގެން ހިމަނައިގެން ނަމަވެސް އެ ލެވިއްޖިއްޔާ އަޅުގަނޑު ބުނާނަން މުސްތަޤުބަލަށް ހަމަ ވަރަށް ބޮޑު ތަން، ދެން 61 މުވައްޒިފުން އިތުރުކުރާ ވާހަކަ ވިދާޅުވީމަ އަޅުގަނޑު ހިތަށް އަރަނީ އެއީ ކިހިނެއް ވާ ކަމެއް ބާވައޭ. މިހާރު ތިބި މުވައްޒިފުން އަޅުގަނޑުމެންގެ ކޮމިޓީތަކަށް އެބަ އިން 25 މުވައްޒިފުން އިތުރުކޮށްފައި. އެހެންނޫންތޯ. އޭގެ އިތުރަށް އަނެއްކާވެސް ސާޅީހަކަށް މުވައްޒިފުން އިތުރުވޭ. ދެން ހަމަ ފަޒުލް ފަހުން ބައްލަވާފަ ބާއޭ އެ އޮތީ. އެ އޮނިގަނޑު ހެދިއިރު އިތުރުވަނީ ބާއޭ އެ ގޮތަށް ދެން. ދެން އަޅުގަނޑު ވެސް ހަމަ ޢަޒީގެ ބޯނަސްގެ ކަންތަކަށް ހަމަ އަޅުގަނޑުވެސް ޤަބޫލުކުރަން އެ ރަނގަޅު ގޮތެއް ކަމަށް. އެ ކޮންމެވެސް އެހެންނަމަވެސް އެއް ދުވަހު ސަލާމް ބުނީމަ މުޅި ބޯނަސް ކެނޑުމުގެ ބަދަލުގައި 2 ދުވަހެއް 3 ދުވަހެއް އެބަ އިންނަންޖެހޭ ސަލާން ބުނާނެ ކޮންމެވެސް ދުވަހެއް އޮންނާނެ. އެހެންވީމާ، މުވައްޒިފުންނެއް ހެއެއް އަރުވަ އެއް ނުލެވޭނެ. ކޮންމެވެސް އަދަދެއް އިންނަންޖެހޭނެ. އެހެންވީމާ، ދަންނަވާލީ ޝުކުރިއްޔާ. 

ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

ދެން އަޅުގަނޑުމެންނަށް ބޯނަސް އެއް ތަޢާރަފުކުރުމަށް އިޝާރާތްކޮށްލާފައި އިނީމަ އަޅުގަނޑުމެން ވެސް އޭތި ތައާރަފުކުރެވޭނީ ކޮންކަހަލަ ގޮތްތަކެއްތޯ އަޅުގަނޑުމެން ބަލައިލާނަން. ދެން މިހާރު އިދާރީ އޮނިގަނޑާއި އަދި އޭގެ އިތުރުން ޝަރުތުތައް އަދި އޯގަނައިޒޭޝަނަލް ޗާޓު އަދި އޯގަނައިޒޭޝަނަލް ޗާޓުގައި ހިމެނޭ މަސައްކަތްތައް އަޅުގަނޑު ވާނީ ހުށަހަޅާފައި އަމީންޢާއްމު އަރިއަހަށް. އަދި އޭގެއިތުރުން ރައީސް އަދި ނައިބު ރައީސް އަރިހަށް ވެސް އަޅުގަނޑުމެން އޭތި ފޮނުވާފައި ވާނީ އިނގޭތޯ. ދެން އެބޭފުޅުންގެ މަޝްވަރާއާ އެކީގައި ވަކި ގޮތެއް ނިންމުނީމަ އަޅުގަނޑު ޢާއްމު ކޮމިޓީއަށް ހުށަހަޅައިގެން އެ ބޭފުޅުންގެ ލަފާ އަޅުގަނޑަށް ލިބުނީމަ އެ ހިމަނާލަންޖެހޭ ޗޭންޖަސްތައް ހިމަނާލުމަށްފަހު އަޅުގަނޑު މި ކޮޅަށް ހުށަހަޅާނެ ވާހަކަ ދަންނަވާލަން ވެގެން. އާދެ، ޝުކުރިއްޔާ.  

މަޖިލީހުގެ އިދާރާގެ ޑިރެކޓަރ އިބްރާހީމް ރަޝީދު ވާހަކަދެއްކެވުން:

މިހާރު ޗެމްބަރ އޮޓޯމޭޝަން ސިސްޓަމް ގާއިމުކުރުމަށްޓަކައި މިއަހަރު އިޢުލާންކޮށްގެން މިއަހަރަށް ބަޖެޓުކޮށްފައި ވެސް އޮތީ. އެހެންވީމާ، މިއަހަރު އިޢުލާނުކޮށްގެން ފަރާތަކާ ހަވާލުކޮށްގެން އެ މަސައްކަތް ކުރިޔަށް ދަނީ. މިހާރު ކޭބަލު ވެސް އަޅާފައި އެ ބައެއް އެއްޗެހިތައް މަދުވާ ކަމަށް ބައެއް ކަހަލަ އިކްއިޕްމެންޓްސް ހޯދަން ޖެހޭތީ، އަނެއްކާ ދެވަނަ ފަހަރަށް މިހާރު އިއުލާނުކޮށްގެން އުޅޭ ކަމަށް އަޅުގަނޑަށް މައުލޫމާތު ލިބިފައި ވަނީ. އޭގެ މަސައްކަތް ސީދާ ހިންގަނީ، (ވަގުތުކޮޅަކަށްފަހު) ހަމަ ޢާއްމުކޮށް އިޢުލާނުކޮށްގެން އެ ހޮވުނު ބަޔަކާ ހަވާލުކޮށްގެން ގެނައީ. ދެން ގެނައި އެއްޗެހީގައި ތި ވިދާޅުވި ކަހަލަ މައްސަލަތައް އުޅޭތީވެ، އަނެއްކާ އެ ބަދަލު ކުރި ކަމަށް ވެސް މަޢުލޫމާތު ލިބޭ. އެބައި ސީދާ ބަލަހައްޓަ ވަނީ އައި.ޓީ ސެކްޝަނުން. އައި.ޓީ ސެކްޝަނުގައި އިސްކޮށް ހުންނަވަނީ މިހާރު ފަޒުލް ކަށްނޭނގެ. އެހެންވީމާ، ފަޒުލް...

ރިޔާސަތުން ވާހަކަދެއްކެވުން:

ސްކްރީންތަކާ ބެހޭ ގޮތުން ފަޒުލް އެއްޗެއް ވިދާޅުވާން ބޭނުންފުޅު ވާތީ، ފަޒުލް އަށް ފުރުޞަތުއަރުވަން.
ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:
އަދި އަޅުގަނޑެއް ނޫން ހަވާލުވެ ހުންނަނީ. އެކަމަކު އަޅުގަނޑު ވެސް ކޮންމެވެސް ވަރަކަށް ބަލަމުން މި ދަނީ އެ ކޮޅުގެ މަސައްކަތްތައް ހިނގަމުން ދާ ގޮތް. ދެން އެ ބޭފުޅުން އައި.ޓީ ސެކްޝަނާ ބައްދަލުކުރި އިރުގައި އެ ބޭފުޅުން މިކޮޅަށް ގެންނަވާފައި ހުރި ސިސްޓަމްތަކާއި އެ ބޭނުންކުރާ ސޮފްޓްވެއަރއާ އެ މެޗު ނުކުރެވިގެން މި އުޅެނީ. ދެން މިކޮޅަށް ކުރިން ގެނެސް ދެއްވާފައި ހުރި ސޮފްޓްވެއަރ އެ ފަންކްޝަން ނުކުރަނީ މޮނީޓަރސްތައް. އެހެންވީމާ، އެ ހޯދުމުގެ މަސައްކަތްތަކެއް ކުރަމުން އެ ގެންދަނީ. ދެން އައި.ޓީ ޓެކްނިކަލް، އަޅުގަނޑަކީ އެހާ ޓެކްނިކަލް ބޭފުޅެއް ނޫން. އެކަމަކު ވެސް ކޮންމެވެސް ވަރަކަށް އެބަ އިނގޭ ކޮމްޕިޔުޓަރުގެ ސޮފްޓްވެއަރތައް ނޫނިއްޔާ އެ ސޮފްޓުވެއަރ ނެތް ކަމުގައި ވަންޏާ އެ އޮޕަރޭޝަން ސިސްޓަމުގެ މަސައްކަތް ނުކުރާނެކަން. އެހެންވީމާ، އޮޕަރޭޝަން ސިސްޓަމުތައް އެ ސިސްޓަމުގައި ބޭނުންކުރަން ބޭނުންވާ ވަތްތަރުގެ މޮނީޓަރެއް ހޯދުމުގެ މަސައްކަތްތަކެއް މިހާރު ވެސް ކުރަމުން މި ދަނީ. ރީސެންޓުލީ ވެސް ހަމަ އިޢުލާނުކުރެވިގެން އެ ދިޔައީ. ދެން މި ކޮޅަށް އޭގެ ސާމްޕަލަކާ އެކީގައި މިހާރު ދައްކާ ގޮތަށް އިޢުލާނުކުރެވިފައި ވަނީ. އެހެންވީމާ، އެވާހަކަ ދަންނަވާލީ. އޭތި ކޮމްޕެޓިބަލް ނުވަނީ އިނގޭތޯ. އާދެ، 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑު ހިތައް އެރީ ހަމަ މީގެ ކުރިން ވެސް އަޅުގަނޑުމެން މި ތާނގައި ދައްކާފައި އޮންނާނެ މި ފަރާތުގައި ނޮންސްމޯކިންގ ގޮނޑިތަކެއް ޖަހާ ވާހަކަ ބޭރުގައި. އެ ކަންތައް އިންކްލޫޑުކުރެވުނު ބާއޭ. މިހާރު މިއީ އެއް ފަހަރަށް ވުރެ ގިނަ ފަހަރަށް އަޅުގަނޑުމެން ޢާއްމު ކޮމިޓީގައި ދެއްކިފައި އޮތް ވާހަކަ އެއް. ދެން ދެވަނަ ކަމަކަށް މޫސަގެ ޔުނިފޯރމް ލުމުގެ ކަންތަކުގައި، ދެން އަޅުގަނޑަށް ހީވަނީ އެޕްރޮޕްރިއޭޓު ހެދުމެއް އަޅައިގެން ހުރިހާ އެންމެން ވެސް އެއްގޮތަކަށް މިހާރު ވެސް މި ތިބެނީ ދެއްތޯ. ހުރިހާ ހަމަ ޗެމްބަރ ގައި ތިބޭ ހުރިހާ ސްޓާފުން ވެސް މި ތިބެނީ ހަމަ ދިގުހެދުން ލާފައި. ދެން އަމީންޢާއްމު ވެސް ހުންނަވަނީ ގަމީސް ލާފައި ޓައީ އަޅާފަ. ދެން ކުޑަކޮށް އޮޑުވާނެ ކަށްނޭނގެ އަމީންޢާއްމު ކޯޓުލާފައި އަޅުގަނޑުމެން ކޯޓު ނުލާ މަޖިލިސް މެންބަރުން ކޯޓު ނުލާ ތިބެންޏާ އެތާ އެތެރެ އެހާ ރަސްމީ އެއް ނުވާނެ ހެން އަޅުގަނޑަށް ހީވަނީ. އެހެން ކަމަށް ވަންޏާ ދެން މީގައި ކުޑަކޮށް މުވައްޒިފުންގެ ޚިޔާލު ވެސް ހޯދާލަން އަޅުގަނޑު އެދެން. އެހާ ކުދިން ވެސް ގަޔާވާ ކަމެއްތޯ ބަލައިލަން. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

ރޮޒައިނާ މީގައި ވާ ގޮތަކީ އަޅުގަނޑުމެން އައި.ޕީ.ޔޫގައި ބައިވެރިގެން ގިނަ ޕާރލިމެންޓުތަކަށް ތަންތަނަށް ދާ އިރުގައި ތަނުގެ ސެކެޓްރިއޭޓުގެ މުވައްޒިފުން ހަމަ ޔުނިފޯރމް ގައި ތިބެނީ. ޢާއްމުކޮށް ހަމަ ކޯޓްފަޓުލޫނު އެއްޗިހި ލައިގެން ތިބެނީ. ދެން އެ މުވައްޒިފުން ގަޔާވާ ގޮތަކަށް ނޫން. އަޅުގަނޑުމެން ވެސް ގަޔަކާ ނުވޭ ކޮންމެ ދުވަހަކު ކަރުދަންޖެހިގެން މި ތަނަށް އައިސް އިންނާކަށެއް. އެހެންވީމާ، އެއީ އަޅުގަނޑުމެންނަށް މި ލިބުނު ތަޖުރިބާ އަށް ބަލާއިރުގައި އަޅުގަނޑުމެންނަށް އަޅުގަނޑަށް ފެންނަ ކަމަކަށް ވާތީ އަޅުގަނޑު އެ ވާހަކަ އަދި މި ކޮމިޓީގައި އެކަނި މި ދެއްކީ.  ދެން މުވައްޒިފުން ޤަބޫލުކުރާ ކަމަށް ވަނީ ވިއްޔާ އެމީހުން ޤަބޫލުކުރާ ހެދުމެއް އަޅައިގެން އައްނަ ކަމަށް ވަނީ ވިއްޔާ އަތްކެޑި ލައިގެން އަންނަ މީހުން ވެސް އުޅެފާނެ. އެހެން ވެދާނެތީވެ އެއްކަލަ އަޅުގަނޑުމެން ކަނޑައަޅާ ވަކި ޔުނިފޯރމެއް އޭގައި ބާއްވަން ފެންނާތީ ޚިޔާލެއް އަދި އެ ކަމަކަށް ގޮތެއް ނަހަދަން. ރަނގަޅު ކަންނޭނގެ އެވާހަކަ ދައްކާލަން އެ މީހުންނާ. އާދެ، އަވަސްވެގެން ތި އުޅެނީ ކިހިނެއްތޯ ވަނީ. އެހެން ވެއްޖިއްޔާ އެ ވާހަކަ ވިދާޅުވަންޖެހޭނެ. އަޅުގަނޑު ހަމަ ކޮންމެ ފަހަރަކު ވާހަކަ ދައްކަން ފަށާ އިރަށް ނާޒިމު ތި ކޮޅުން ފެށީމަ އަޅުގަނޑު ކުޑަކޮށް ނޭވާ ހާސްވާގޮތް އެބަ ވޭ. އެންމެ ފަހަރަކު ނޫން އަޅުގަނޑަށް ފާހަގަކުރެވުނީމަ، މި ވާހަކަ މި ދެންނެވީ. ދެން އަޅުގަނޑުގެ ވާހަކަ ދެއްކެވީމަ އުނދަގޫފުޅު ވަންޏާ މަޑުން އިދެފާނަން މިތާ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު ރޮޒެއިނާ އަށް ފުރުޞަތު އަރުވާނަން. އަލިބެ މާފުކުރައްވާތި. އަލިބެގެ ކުރިން އަދި ރޮޒައިނާ އަށް...

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަދެއްކެވުން:

އަޅުގަނޑު ހަމަ މޫސާ އެ ދެއްކެވި ވާހަކަ އަށް އަޅުގަނޑު ހަމަ ތާއީދުކުރަން. އެއީ އެއް ހަމައަކަށް މި ތާނގައި ތިބުން. ދެން އެ ގޮތަށް ވިސްނާއިރުގައި އަޅުގަނޑު ހިތަށް އެރީ ހަމަ މިހާރު ވެސް ހުރިހާ ކުދިން ދިގު ހެދުން ލާފައި ހަމަ މި އަންނަނީ ޗެމްބަރ އަށް ދެއްތޯ. އެވެސް އެކި ކަހަލަ ހެދުން އަޅައިގެނެއް ނާދޭ ނޫންތޯ. އާދެ، އެ ހުށަހެޅި ގޮތުން ހަމަ ފޮނުވުމާ މެދު އަޅުގަނޑުގެ މައްސަލަ އެއް ނެތް. ހަމަ ތާއީދުކޮށްލަން މޫސަ ހުށަހެޅުއްވި ގޮތަށް ބަޖެޓު އޮތްގޮތަށް ފޮނުވާލަން. އެކަމަކު އަޅުގަނޑު އެއްކަލަ ބޭރުގައި ގޮޑި ޖަހާބައި ހަމަޖެހިފައި އޮންނާނެ ކަމަށް އުއްމީދުކުރަން. 

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:
އަޅުގަނޑު ފުރުޞަތަކަށް ދަންނަވާލަން އުޅުނީ އަޅުގަނޑަށް އަސްލު މި ބަޖެޓު އަޑުއިވިގެން ދިޔައިރު މީ ހަމަ ޢާއްމު ގޮތެއްގައި ހެދިފައިވާ ބަޖެޓެއް މީ. އެހާ ޚާއްޞަ ގިނަ ކަންތައްތަކެއް ހިމެނިފަ އެއް ނުވޭ. 2 ޕްރޮޖެކްޓު މި އޮތީ ހިމަނާފައި. 2 ޕްރޮޖެކްޓު ހިމަނާފައި އޮތްއިރު އެ 2 ޕްރޮޖެކްޓަކީ ވެސް ރިޕީޓުވަމުން އަންނަ ކަހަލަ ދެ ޕްރޮޖެކްޓެއް. އެހެންވީމާ، އުސޫލެއްގެ ގޮތުން މޫސަ ހަމަ އަޅުގަނޑު ބަޖެޓު ޤަބޫލުކުރުމާ އެކު އެގޮތަށް ޤަބޫލުކުރާ ވާހަކަ ދަންނަވަން. ބަޖެޓު ހަމަ މި އޮތް ގޮތަށް ކުރިއަށް ގެންދަން. ދެން އަޅުގަނޑު ދަންނަވަން އޮތް އެއްޗަކީ މިސާލަކަށް މޫސާ ފާޅުކުރެއްވި ޚިޔާލެއް އެއީ އަޅުގަނޑުމެން މިހާރު މި ވަނީ ރާއްޖޭގެ ޕާލިމަންޓު މި ވަނީ ދުނިޔޭގެ ވަރަށް ގިނަ ތަންތަނަށް ވަރަށް ގިނަ ޖަމްޢިއްޔަތަކުގައި ވެސް ބައިވެރިވެފައި ވަނީ. ވަރަށް ގިނަ ޤައުމުތަކަށް ދަތުރުކުރޭ ކަހަަލަ ކުޑަ ތަނަކަށް މި އިމާރާތަކީ ކޮންމެވެސް ޤައުމަކުން އަޅުގަނޑުމެންނަށް ހިލޭ ދީފައި ހުރީ. މޫސަ ފާހަގަކޮށްފި ޤައުމުތައް އެބަހުއްޓޭ އަޅުގަނޑުމެންނަށް މި އިކްއިޕްމަންޓުގެ ގޮތުގައި އެހީވެދޭނެ. އެހެން ވެއްޖިއްޔާ އެކަހަލަ ޕްރޮޕޯސަލްތައް ލިބިއްޖެ ކަމަށް ވަންޏާ މި ދެންނެވީ މުޤައްރިރުންނަށް ޕާލިމަންޓްރީ ގްރޫޕްތަކުގެ އެކިއެކި މުޤައްރިރުންނަށް ދީފައި ހުރުމަކީ މުހިއްމު ކަމެކޭ. އެ ބޭފުޅުން އެކި ތަންތަނަށް ދަތުރުކުރައްވާ އިރުގައި ހަމަ ވާހަކަދައްކާލައިގެން އެގޮތަށް ވެސް ހަމަޖެހޭ އެހީ ދޫކުރަން އޮންނަނީ ސަރުކާރުގެ ހަމަ އޮންނަ އުސޫލުގެ ތެރެއިން ލާފައި. ނަމަވެސް މިއީ އަޅުގަނޑުމެންނަށް ލާރި މަދުވެގެން އުޅޭ އިރުގައި ކުޑައިރުގައި އަޅުގަނޑުމެންނަށް ހަމަ ބަޖެޓު ވަރަށް ބޮޑު ލުޔެއް ލިބިގެންދާނެ ކަމެކޭ. މިސާލަކަށް ހަމަ ތަކެތި މިދެންނެވީ އިލެކްޓްރޯނިކް ތަކެތި އުފައްދާ ޖަޕާނު ކަހަލަ ތަންތަނުން އެހީ ވެލައިދީފާނެ އަޅުގަނޑުމެންނަށް ބޮޑަށް ބޭނުން ވެގެން އުޅޭ މި ދެންނެވީ ޓީވީ އިކްއިޕްމަންޓްސްއާ ބެހޭ ގޮތުން ވެސް. އެހެންވީމާ، އެކަމުގެ މަޢުލޫމާތު ލިބިފައި ހުރި އެއްޗެއް ވެއްޖެއްޔާ އަޅުގަނޑަށް ވަނީ ބައެއް މުޤައްރިރުންނަށް އެޓްލީސްޓު ޝެއަރކޮށްލާފައި ބެހެއްޓުން މުހިއްމުވާނެ ކަންނޭނގެ. ދެންހަމަ އުސޫލެއްގެ ގޮތުން އަޅުގަނޑު ތާއީދުކުރަން މުވައްޒަފުން އަހުލުވެރިކުރުމަށްޓަކައި ވަޒީފާ އަށް ގެނައުމަށްޓަކައި ތާއީދުކުރަން އުޅޭ އަދި ބޯނަސް އެއް ކަމުގައި ނަމަވެސް އަދި ކޮންމެ ހާޒިރުވާ ދުވަހަކަށް ދެވޭ އިތުރު އެލަވަންސެއް ކަމަށް ވިޔަސް އަޅުގަނޑު އެ ކަމަށް ބާރުއަޅާ ކަމެއް ކަމަށް ވެއްޖިއްޔާ އަޅުގަނޑު ތާއީދުކުރަން. އެކަން ޤަބޫލުކުރެވޭ ވާހަކަ ބުނަން. ސަރުކާރުގައި އެކަން ނެތް ކަމުގައި ވަނީ ނަމަވެސް އަމިއްލަ ކުންފުނިތަކުގައި މިސާލަކަށް ހާޒިރުވާ ކޮންމެ ދުވަހަކަށް ނޫނީ ވަކި ވަރެއް އެ ދުވަހުގެ ޕޭ އަށް ވާ ވަރު. އެ ދުވަހު ލިބޭ މުސާރަ އަށް ވާވަރު ނަމަވެސް ކޮންމެވެސް ވަރެއް އޮވޭ ހަމަޖައްސަވާފައި އިތުރަށް ހާޒިރުވެއްޖެ ކަމަށް ވަންޏާ. އެހެންވީމާ، އިތުރަށް ސަލާންބުނުމާ ކަންތައްތައް މަދުވެގެންދާނެ ކަމެއް. ކޮންމެ ގޮތެއް ވިޔަސް ސަލާމް ބުނާއިރު އަޅުގަނޑުމެން ބަލަން އެބަ ޖެހޭ ޤާނޫނެއް މި އޮތީ ފާސްކުރެވިފަ. އެ ގޮތަށް ސަލާމް ބުނެވޭ ބުނުމުގައި އަޅުގަނޑުމެން ނުވާނެ އެ މީހުންނަށް ދޭންޖެހޭ އެއްޗެއް ކަނޑައިގެން. އެއާ ޚިލާފަށް ނޫނިއްޔާ އެއަށްވުރެ އިތުރަށް ނަގާ ކަންތައްތަކަށް އަޅުގަނޑުމެން އެ މީހުންނަށ އެކަނޑާ އެއްޗެއް ކަނޑަންޖެހޭނީ. އެހެންވީމާ، އުސޫލެއްގެ ގޮތުން ހަމަ ވަރަށް ބޮޑަށް އެއްބަސްވާ ކަމަށް ބުނަން.
ރިޔާސަތުން ވާހަކަދެއްކެވުން:

އާދެ، މިހާރު މިއޮތީ އެންމެ ހުށަހެޅުމެއް. އެއީ މިހާރު ބަޖެޓު ތައްޔާރުކުރެވިފައި ވާ ގޮތަށް ފިނޭންސް މިނިސްޓްރީ އަށް ފޮނުވަން ފެންނަ ކަމަށް މޫސާ މަނިކު ހުށަހަޅުއްވާފައި ވާ ހުށަހެޅުން. އެއަށް ރޮޒައިނާ އަދި ޢަލީ މުޙައްމަދު ތާއީދުކުރައްވާފައި ވާތީ އެ ގޮތަށް ފާސްކުރަން ފެންނަ ކަމަށް ފެނިވަޑައިގަންނަވާ މެންބަރުން ވޯޓު ދެއްވުން އެދެން. (ވޯޓުދެއްވުން) ހާޒިރުވެވަޑައިގެން ތިއްބެވި މެންބަރުންގެ އިއްތިފާޤުން އެ ގޮތަށް ނިމުނީ ކަމުގައި އަޅުގަނޑު ބަލައިފިން.  ހާޒިރުވެވަޑައިގެން ތިއްބެވީ މޫސާ މަނިކު، ޢަލީ މުޙައްމަދު، ރޮޒައިނާ އަދި ޤަސަމް. 

ހެޑް އޮފް އެޑްމިނިސްޓްރޭޝަން އިބްރާހީމް ފަޒުލް ރަޝީދު ވާހަކަދެއްކެވުން:

ޢާޒިމް ކުރެއްވި ސުވާލަށް ޖަވާބު ދޭން. މި ވަގުތަކު ނެތް. އެހެންނަމަވެސް، ޔައުމިއްޔާ އަށްޓަކައި ނޯޓުކޮށްލަން. ް 62 ވަރަކަށް މަޤާމު މިއަންނަ އަހަރަކަށް ތަޢާރުފުކުރަން. އޭގެތެރޭ 25 މަޤާމަކީ ކޮމިޓީތަކަށް. ދެން އަދި އިތުރުން ދެންހުރި މަޤާމުތަކަކީ އިތުރު ސެކްޝަންތަކުން ބޭނުން ވެގެން އެ ސެކްޝަންތަކުން ރިކްއެސްޓުކުރައްވާފައި ވާ މަޤާމުތައް. ދެން އިދާރީ އޮނިގަނޑާއި އެ މަޤާމުތަކާ އަޅާކިޔާއިރު އަޅުގަނޑުމެންނަށް އަދި 62 މަޤާމު ލިބުނު ކަމުގައި ވިޔަސް އަޅުގަނޑުމެންގެ ޖާގައިގެ ގޮތުން ވެސް ހަމަ ވަރަށް ބޮޑަށް ވިސްނަން އެބަޖެހޭ. މިހާރު ވެސް އަޅުގަނޑުމެން އިޢުލާންކުރާ މަޤާމުތަކަށް ވައްދާ މުވައްޒަފުން ވެއްދުމުގައި ބައިތިއްބާނެ ތަނެއްގެ ދަތި އަޅުގަނޑުމެން އިހުސާސްކުރަމުން މި ދަނީ. ދެން އަދި އިތުރު 25 މަޤާމު، އެއީ ކޮމިޓީތަކުގެ އިތުރުން 25 މަޤާމަކީ އިތުރު ސެކްޝަންތަކުން ރިކްއެސްޓުކޮށްފައި ހުރީމަ އަޅުގަނޑުމެން ހިމަނާލާފައި ހުރި އެއްޗެހި. ދެން އަދި އެ މިކޮޅުން ފާސްވެއްޖެ ކަމަށް ވަނީ ނަމަ، އެ މަޤާމުތައް އަޅުގަނޑުމެން މިއަންނަ އަހަރަށް ބަޖެޓުކުރުމުގެ ގޮތުން ހިމަނާލާފައި އެ އިނީ.  މި އަންނަ އަހަރަށް ތަޢާރުފުކުރަން ބޭނުން ވެއްޖެ ހިނދެއްގައި ތަޢާރަފުކުރެވޭ  ގޮތަށް. ތެންކިއު. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އަޅުގަނޑުމެން ބަޖެޓު ދިރާސާކުރުމަށް ބޭއްވި ބައްދަލުވުން އަޅުގަނޑު މި ހިސާބުން ނިންމާލާނަން. ވައްސަލާމް ޢަލައިކުމް. 

